
ᐱᖁᔭᖅ ᐋᖅᑭᒋᐊᖅᑎᓯᔪᖅ 
ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ 

ᐱᖁᔭᖅ 



 

i 
 

ᓇᐃᓈᖅᓯᒪᔪᖅ 
 

ᐅᓇ ᐱᖁᔭᒃᓴᖅ ᐋᖅᑭᒋᐊᕆᔪᖅ ᐃᖅᑲᓇᐃᔭᖅᑏᑦ 
ᓇᓪᓕᐅᒃᑯᒫᖅᑖᕈᑎᒃᓴᖏᓐᓄᑦ ᐱᖁᔭᖓᓂ ᐃᒪᓐᓇ 

• ᐊᓯᔾᔨᕐᓗᒋᑦ ᐃᓐᓇᖅᓯᐅᑎᑖᕆᔭᐅᕙᒃᑐᑦ ᐱᒡᒐᐃᓇᓕᖅᑐᒧᑦ 
ᐊᑭᓕᖅᑕᐅᕙᓐᓂᕐᒧᑦ ᑕᒪᓐᓇ ᑐᙵᕕᖃᖅᑎᓪᓗᒍ 
ᑮᓇᐅᔭᓕᐅᕈᓐᓇᙱᓐᓂᕆᔭᐅᔪᖅ; 

• ᐊᑕᐅᓯᐊᕐᓗᓂ ᑮᓇᐅᔭᓕᐅᙱᓗᐊᕐᓂᕐᒧᑦ ᐊᓯᐅᔨᓂᕐᒧᑦ ᐃᑲᔫᑎᒥᒃ 
ᐱᒡᒐᐃᓇᓕᖅᑐᖅ; 

• ᓇᓗᓇᐃᖅᑕᐅᒃᑲᓐᓂᕐᓗᓂ "ᑎᒥᒥᒍᑦ ᐊᔪᕈᑎᖃᖅᑐᖅ" ᐊᒻᒪᓗ 
"ᐱᒡᒐᕐᓂᖅ" ᑕᐃᒪᓐᓇ ᖃᓄᐃᑦᑐᓐᓃᑦᑎᐊᓕᖅᑎᓪᓗᒍ; 

• ᐊᓯᐊᓂ ᐋᖅᑮᔭᕆᐊᖃᓪᓚᕆᒃᑐᓂ ᐱᔾᔪᑎᖏᓐᓂᑦ ᑖᒃᑯᓂᖓ 
ᐊᓯᔾᔨᖅᑕᐅᔪᓂ; ᐊᒻᒪᓗ 

• ᓄᑖᙳᖅᑎᑕᐅᓗᑎᑦ ᐅᖃᐅᓰᑦ. 

ᐱᖁᔭᖅ ᐋᖅᑭᒋᐊᖅᑎᓯᔪᖅ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ ᐱᖁᔭᖅ 
 

ᑲᒥᓯᓇ, ᐅᖃᐅᔾᔪᖅᑕᐅᓪᓗᓂ ᐊᒻᒪᓗ ᐊᖏᖅᑕᐅᓯᒪᓪᓗᓂ ᒪᓕᒐᓕᐅᕐᕕᒻᒥᑦ, 
ᐊᑐᓕᖅᑎᑦᑎᔪᖅ ᐃᒪᓐᓇ: 
 
1. ᑖᓐᓇ ᐱᖁᔭᖅ ᐋᖅᑭᓯᒋᐊᕆᔪᖅ ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ 
ᐱᖁᔭᖅ. 
 
2. ᐃᓚᒃᑲᓐᓂᖓᓂ 1(1)-ᒥᒃ ᐋᖅᑭᒋᐊᖅᑕᐅᔪᖅ 

(a) ᑐᑭᖓᓂ "ᐊᑭᓕᖅᑕᐅᓂᖅ" ᐃᒪᐃᓕᖓᔪᖅ: 
 

"ᐊᑭᓕᖅᑕᐅᔾᔪᑎᑦ" ᑐᑭᖓ ᖃᓄᑐᐃᓐᓇᖅ ᐋᓐᓂᐊᕕᒻᒥ ᑕᑯᔭᐅᓂᖅ, ᐊᑭᓕᐅᑎ, ᑮᓇᐅᔭᑦ, 
ᐃᓐᓇᑐᖃᐅᓯᐊᑦ, ᐃᖅᑲᓇᐃᔭᕆᐅᖅᓴᕆᓂᕐᒧᑦ ᐋᖅᑭᑦᓯᕆᓂᖅ, ᐃᓅᓯᓕᕆᔭᐅᓂᖅ 
ᐅᕝᕙᓘᓐᓃᑦ ᐊᓯᖏᑦ ᐃᑲᔫᓯᐊᑦ ᐊᑭᓕᕆᐊᓖᑦ ᐅᕝᕙᓘᓐᓃᑦ ᐊᑐᐃᓐᓇᕈᖅᑎᑕᐅᔪᑦ 
ᒪᓕᓪᓗᒍ ᑖᔅᓱᒪ ᐱᖁᔭᖓ ᐃᖅᑲᓇᐃᔭᖅᑎᐅᑉ ᓇᖕᒥᓂᖅ ᐋᓐᓂᖅᑕᒥᓂ, ᐋᓐᓂᐊᖓᓄᑦ 
ᐅᕝᕙᓘᓐᓃᑦ ᐃᓅᔪᓐᓃᕐᓂᖓᓄᑦ; (compensation) 
 

(b) ᑕᐃᑲᓂ ᑐᑭᖓᓂ "ᑎᒥᒥᒍᑦ ᐊᔪᕈᑎᖃᕐᓂᖅ" ᐃᒪᐃᓕᖓᔪᖅ: 
 

"ᑎᒥᒥᒍᑦ ᐊᔪᕈᑎᖃᕐᓂᖅ" ᑐᑭᖓ ᑭᓯᐊᓂ ᐃᓚᖓᓂ 54-ᒥᒃ ᖃᓄᐃᓕᖓᓂᖓ 
ᕿᓚᒻᒥᐅᔪᖅ ᑎᒥᖓ ᐊᑐᖏᓗᐊᓕᖅᑎᓪᓗᓂᐅᒃ, ᐊᐅᓚᓂᒃᑯᑦ, ᐃᓱᒪᒃᑯᑦ ᐅᕝᕙᓘᓐᓃᑦ 
ᐃᓱᒪᒨᖓᔪᒃᑯᑦ ᐱᔪᓐᓇᖅᑕᖏᑦ ᐃᖅᑲᓇᐃᔭᖅᑎᐅᑉ ᓇᖕᒥᓂᖅ ᐋᓐᓂᖅᑎᓪᓗᒍ ᐅᕝᕙᓘᓐᓃᑦ 
ᐋᓐᓂᐊᖓᓄᑦ, ᑕᐃᓐᓇ ᐃᖅᑲᓇᐃᔭᖅᑎ ᒪᒥᓪᓚᑦᑖᖏᑎᓪᓗᒍ ᓱᓕ ᓇᖕᒥᓂᖅ 
ᐋᓐᓂᓚᐅᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᒥᓂᑦ ᐱᔾᔪᑎᒋᓗᒍ ᑖᓐᓇ ᐋᓐᓂᕐᓂᖓᓄᑦ 
ᐅᕝᕙᓘᓐᓃᑦ ᐋᓐᓂᐊᖓᓄᑦ; (disability) 
 

(c) ᑕᐃᑲᓂ ᑐᑭᖓᓂ "ᐱᒡᒐᖅᑐᖅ" ᐃᒪᐃᓕᖓᔪᑦ: 
 
"ᐱᒡᒐᖅᑐᖅ" ᑐᑭᖏᑦ ᖃᓄᐃᓕᖓᓂᖓ ᑕᐃᒪᐃᖏᓐᓇᑐᒥ ᑎᒥᒃᑯᑦ, ᐊᐅᓚᓂᒃᑯᑦ, ᐃᓱᒪᒃᑯᑦ 
ᐅᕝᕙᓘᓐᓃᑦ ᐃᓱᒪᒻᒨᖓᔪᒃᑯᑦ ᐃᓕᖅᑯᓯᖅᓱᙱᓐᓂᖅ ᐅᕝᕙᓘᓐᓃᑦ ᐊᓯᐅᔨᓂᒃᑯᑦ, 
ᐱᔾᔪᑕᐅᓕᕿᓪᓗᓂ ᐃᖅᑲᓇᐃᔭᖅᑎᐅᑉ ᓇᖕᒥᓂᖅ ᐋᓐᓂᓚᐅᕐᓂᒥᓂᑦ ᐅᕝᕙᓘᓐᓃᑦ 
ᐋᓐᓂᐊᖓᓄᑦ, ᑭᖑᓂᐊᒍᑦ ᐃᖅᑲᓇᐃᔭᖅᑎ ᒪᒥᑦᑎᐊᖅᑎᓪᓗᒍ ᓇᖕᒥᓂᖅ ᐋᓐᓂᓚᖅᑎᓪᓗᒍ 
ᐅᕝᕙᓘᓐᓃᑦ ᐋᓐᓂᐊᒥᓂᒃ; (impairment) 
 

(d) ᑕᐃᑲᓂ ᑐᑭᖓᓂ "ᐊᒥᐊᒃᑯᖏᓐᓂᒃ ᐲᖅᑕᐅᓚᐅᖅᑎᓪᓗᒋᑦ 
ᑕᖅᑭᑕᒫᑦ ᑮᓇᐅᔭᖅᑖᖏᑦ" ᐃᒪᓐᓇ: 

 
"ᐊᒥᐊᒃᑯᖏᓐᓂᒃ ᐲᖅᑕᐅᓚᐅᖅᑎᓪᓗᒋᑦ ᑕᖅᑭᑕᒫᑦ ᑮᓇᐅᔭᖅᑖᖏᑦ" ᑐᑭᖃᖅᑐᖅ 
ᖃᔅᓯᐅᓂᖓ ᓇᓕᒧᓪᓗᓂ 1/12-ᒧᑦ ᐊᒥᐊᒃᑯᑦ ᐲᔭᐃᕕᐅᓚᖅᑎᓪᓗᒋᑦ ᐊᕐᕌᒍᑕᒫᑦ 

ᑮᓇᐅᔭᖅᑖᖏᓐᓂᒃ ᐃᖅᑲᓇᐃᔭᖅᑎᐅᑉ, ᓇᓗᓇᐃᖅᑕᐅᔪᖅ ᒪᓕᓪᓗᒍ 
ᐃᓚᖓᓂ 59−ᒥᒃ,ᐊᕐᕌᒍᖓᓂ ᐋᓐᓂᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ ᐅᕝᕙᓘᓐᓃᑦ 
ᐃᓅᔪᓐᓇᐃᖅᑎᓪᓗᒍ; (net monthly remumeration) 

 
(e) ᐲᖅᑕᐅᑎᕐᓗᒍ ᑐᑭᖓ "ᐃᓐᓇᑐᖃᐅᓯᐊᑦ"; ᐊᒻᒪᓗ 
(f) ᐃᓚᓕᐅᑎᓪᓗᒍ ᐅᑯᐊ ᑐᑭᖏᑦ ᑎᑎᖅᑲᓂᒃ ᒪᓕᒍᑎᖃᕐᓗᑎᒃ: 

 
"ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᑮᓇᐅᔭᓕᐅᕈᓐᓇᐃᓪᓕᓂᖅ" ᑐᑭᖓ ᐊᑭᖓ ᐋᖅᑭᒃᑕᐅᔪᖅ 
ᒪᓕᓪᓗᒍ ᐃᓚᒃᑲᓐᓂᖓᓂ 39(2)-ᒥᒃ; (disability loss of earning capacity) 
 
"ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑏᑦ" ᑐᑭᖓ ᐃᑲᔫᓯᐊᑦ ᐊᑭᓕᕆᐊᓖᑦ ᐃᖅᑲᓇᐃᔭᖅᑎᒧᑦ 
ᒪᓕᓪᓗᒍ ᐃᓚᖓᓂ 41.1-ᒥᒃ; (economic loss benefit) 
 
"ᐱᒡᒐᕐᓂᖓᓄᑦ ᑮᓇᐅᔭᓕᐅᕈᓐᓇᖏᓐᓂᖅ" ᑐᑭᖓ ᐊᑭᖓ ᐋᖅᑭᒃᑕᐅᔪᖅ 
ᐊᖏᖅᑕᐅᓯᒪᔪᓂ ᐃᓚᒃᑲᓐᓂᖓᓂ 41.1(3) ᐊᒻᒪᓗ (4)-ᒥᒃ; (impairment loss of 
earning capacity) 
 
"ᖃᓄᐃᖏᑦᑎᐊᓕᕐᓂᖅ" ᑐᑭᖓ ᖃᖓᐅᑎᓪᓗᒍ ᖃᐅᔨᑎᓪᓗᒍ ᖃᓄᐃᑦᑐᓐᓃᖅᑐᖅ 
ᓇᖕᒥᓂᖅ ᐋᓐᓂᓚᐅᕐᓂᕐᒥᓂᑦ ᐅᕝᕙᓘᓐᓃᑦ ᐋᓐᓂᐊᒥᓂ ᐊᓯᐊᓂᒡᓗ 
ᖃᓄᐃᑦᑐᓐᓃᕐᓂᐊᕋᓱᒋᑎᓪᓗᒍ; (maximum medical recovery) 
 
"ᑮᓇᐅᔭᓕᐅᕋᔭᓪᓗᐊᖅᑕᒥ ᐱᖏᓐᓂᖅ" ᑐᑭᖏᑦ ᐃᑲᔫᓯᐊᑦ ᐊᑭᓕᕆᐊᓖᑦ 
ᐃᖅᑲᓇᐃᔭᖅᑎᒧᑦ ᐊᖏᖅᑕᐅᓯᒪᔪᓂ ᐃᓚᖓᓂ 41-ᒥᒃ; (non-economic loss benefit) 
 
"ᐃᓚᐃᓐᓇᖓᑎᒍ ᑎᒥᒥᒍᑦ ᐊᔪᕈᑎᖃᕐᓂᖅ" ᑐᑭᖓ ᐊᔪᕈᑎᖃᕐᓂᖅ ᐱᔾᔪᑎᒋᓗᒋᑦ ᑖᒃᑯᐊ 
ᑮᓇᐅᔭᓕᐅᙱᓗᐊᕐᓂᕐᒧᑦ ᐊᖏᓂᖅᓴᐅᔪᑦ 0%-ᑎᖏᓐᓂᑦ ᑭᓯᐊᓂ 
ᐅᓄᙱᓐᓂᖅᓴᑦ 100%-ᑎᖏᓐᓂᑦ; (partial disability) 
 
"ᑲᑎᒃᑐᒋᑦ ᑎᒥᒥᒍᑦ ᐊᔪᕈᑎᖃᕐᓂᖅ" ᑐᑭᖏᑦ ᑎᒥᒥᒍᑦ ᐊᔪᕈᑎᖃᕐᓂᖅ 
ᐱᔾᔪᑎᒋᓗᒋᑦ 100%-ᑎᖏᓐᓂᑦ ᐊᔪᕈᑎᖃᕐᓂᕐᒧᑦ ᑮᓇᐅᔭᓕᐅᕈᓐᓇᐃᓪᓕᓂᖅ; (total 
disability) 
 
3. ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 13(3)(a)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(a) ᐃᖅᑲᓇᐃᔭᖅᑎ ᓯᕗᓪᓕᕐᒥᑦ ᑎᒥᒥᒍᑦ ᐊᔪᕈᑎᖃᓕᕐᑎᓪᓗᒍ ᓇᖕᒥᓂᖅ 
ᐋᓐᓂᓚᐅᕐᓂᕐᒥᓂᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ, ᓇᓪᓕᐊᑐᐃᓐᓇᖅ 
ᓴᖅᑭᓚᐅᖅᑎᓪᓗᒍ; 

 
4. ᑎᑎᕋᖅᓯᒪᔪᑦ ᐊᕕᒃᑐᓯᒪᔪᒥ 14(5)(c)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 

(c) ᓴᖅᑭᔮᕐᕕᐅᓂᖅ ᖃᓄᐃᓕᖓᓂᖓᓄᑦ ᑐᕌᖓᔪᖅ ᑎᑎᕋᖅᓯᒪᔪᑦ 
ᐊᕕᒃᑐᓯᒪᔪᒥ (b)-ᒥᒃ ᓴᖅᑭᓚᐅᖅᑎᓪᓗᒍ ᖃᖓᑐᐃᓐᓇᖅ 
ᑕᖅᑭᓂ 12-ᓂᒃ ᓯᕗᓂᐊᒍ ᐅᓪᓗᖓᓂ ᐋᓐᓂᐊᖅᑖᓚᐅᖅᑎᓪᓗᒍ. 
ᐋᓐᓂᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ. 

 
5. ᐃᓚᒃᑲᓐᓂᖓᓂ 14.1(3)-ᒥ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᓱᐴᖅᑐᓲᑦ 

(3) ᑎᑎᕋᖅᑕᐅᓯᒪᔪᑦ ᐋᓐᓂᐊᓖᑦ ᑕᐃᑲᓂ ᐳᕙᒃᑯᑦ ᐋᓐᓂᐊᕆᔭᐅᕙᒃᑐᑦ ᑐᕌᖓᔪᖅ 
ᐃᓚᒃᑲᓐᓂᖓᓂ (2)-ᒥᒃ ᑖᒃᑯᐊ ᐊᑑᑎᖃᖏᑐᑦ ᑭᓯᐊᓂ ᐃᖅᑲᓇᐃᔭᖅᑎ 
ᓱᐴᖅᑐᔪᓐᓇᙱᐸᑦ ᑭᖑᓂᐊᒍ ᐅᓪᓗᖓᑕ ᐋᓐᓂᐊᓕᕐᓂᕋᖅᑕᐅᓚᐅᖅᑎᓪᓗᒍ ᐅᓪᓗ 
ᐋᓐᓂᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ ᕿᓚᒻᒥᐅᓛᖓᓂ ᓇᓗᓇᐃᖅᑕᐅᓯᒪᔪᑦ 
ᒪᓕᒐᕋᓛᓂᑦ. 
 
6. ᐃᓚᒃᑲᓐᓂᖓᓂ 15(1)-ᒥᒃ ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 
ᑐᑭᖓ "ᐊᑭᓕᖅᑕᐅᔪᓐᓇᖅᑐᖅ" 
15. (1) ᐱᔾᔪᑎᒋᓪᓗᒍ ᑖᔅᓱᒪ ᐃᓚᖓ, "ᐊᑭᓕᖅᑕᐅᔪᓐᓇᖅᑐᖅ" ᑐᑭᖓ 
ᐊᑭᓕᖅᑕᐅᔭᕆᐊᓖᑦ ᓇᓕᐊᓐᓂᑐᐃᓐᓇᖏᑕ ᐅᑯᓇᓂ ᒪᓕᒋᐊᓕᓐᓂ, ᑭᓯᐊᓂ 
ᐃᓚᓕᐅᔾᔨᓯᒪᙱᑦᑐᑦ ᐊᓯᖏᓐᓂᒃ ᐊᑭᓕᐅᑎᓂᒃ ᐅᕝᕙᓘᓐᓃᑦ ᐃᑲᔫᑎᓂᒃ 
ᐊᑐᐃᓐᓇᕈᖅᑎᑕᐅᔪᓂᒃ ᒪᓕᓪᓗᒍ ᑖᔅᓱᒪ ᐱᖁᔭᖓ: 

(a) ᐃᓚᖓᓂ 38-ᒥᒃ; 
(b) ᐃᓚᖓᓂ 39-ᒥᒃ; 
(c) ᐃᓚᖓᓂ 41-ᒥᒃ; 
(d) ᐃᓚᖓᓂ 41.1-ᒥᒃ; 
(e) ᐃᓚᖓᓂ 42-ᒥᒃ; 
(f) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 48(1)(a)-ᒥᒃ; 
(g) ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᓂ 48(1)(b)-ᒥᒃ. 

 
7. ᐃᓚᒃᑲᓐᓂᖓᓂ 27(1)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᑲᐅᙱᓕᐅᕈᑎᑦ ᐃᓅᓕᓴᐃᓂᖅ ᐃᓱᒪᒋᔭᑦ 
27. ᑭᓯᐊᓂ ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔩᑦ ᐱᑎᑕᐅᒃᐸᑕ ᐊᑲᐅᙱᓪᓕᐅᕈᑕᐅᔪᓂᒃ 
ᐃᓱᒪᒋᔭᐅᔪᓂᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᕐᑎ ᓇᖕᒥᓂᒃ ᐋᓐᓂᓚᐅᕐᓂᖓ, ᐋᓐᓂᐊᖓᓄᑦ 
ᐅᕝᕙᓘᓐᓃᑦ ᐃᓅᔪᓐᓇᐃᖅᑎᓪᓗᒍ ᐃᖅᑲᓇᐃᔭᖅᑎᐅᑉ ᐃᓗᐊᖅᓴᐃᔨᖓᓄᑦ ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐅᖃᐅᔾᔨᒋᐊᖅᑎᖓᓄᑦ ᓂᕈᐊᖅᑕᐅᓯᒪᔪᖅ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᔾᔪᑎᒋᓪᓗᒍ ᐃᖅᑲᓇᐃᔭᖅᑎᐅᑉ ᓇᖕᒥᓂᖅ 
ᐋᓐᓂᓚᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᒥᓂᒃ ᐅᕝᕙᓘᓐᓃᑦ ᐃᓅᔪᓐᓃᕐᓂᖓᑕ ᐱᔾᔪᑎᒋᓪᓗᒍ 
ᓲᕐᓗ ᐃᖅᑲᓇᐃᔭᖅᑎ ᒪᒥᑦᑎᐊᓕᖅᑎᓪᓗᒍ, ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ 
ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔪᐃᔨᖓ ᖃᐅᔨᒋᐊᕐᕕᖃᕆᐊᓕᒃ ᕐᓂᐊᖅᑐᖅ 

ᐃᖅᑲᓇᐃᔭᖅᑎᐅᑉ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᑎᑦᑎᔨᒋᔭᖓᓄᑦ ᐊᒻᒪᓗ 
ᐋᖅᑭᒐᓱᐊᕐᓗᒍ ᐊᑲᐅᙱᓪᓕᐅᕈᑕᐅᔪᒃ. 
 
8. ᐃᓚᒃᑲᓐᓂᖓᓂ 38(1)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᑭᓕᖅᑕᐅᓂᖅ ᑲᑎᑦᑐᒋᑦ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ 
38. (1) ᐊᑭᓕᖅᑕᐅᓂᖅ ᐃᖅᑲᓇᐃᔭᖅᑎᒧᑦ ᑎᒥᒥᒍᑦ ᐊᔪᕈᑎᖃᓪᓚᕆᒃᑐᒧᑦ ᑕᖅᑭᑕᒫᑦ 
ᐊᑭᓕᐅᑕᐅᕙᒃᑐᖅ 90%-ᑎᖏᑦ ᓇᓕᒧᒃᑐᓂ ᐃᖅᑲᓇᐃᔭᖅᑎᐅᑉ ᑕᖅᑭᑕᒫᖅᓯᐅᑦ 
ᑮᓇᐅᔭᖅᑖᕆᔭᕆᐊᖃᑦᑕᖏᑦ ᐊᕐᕌᒍᒧᑦ ᓲᕐᓗ ᓇᖕᒥᓂᖅ ᐋᓐᓂᓚᖅᑎᓪᓗᒍ ᐅᕝᕙᓘᓐᓃᑦ 
ᐋᓐᓂᐊᖅᑖᓚᐅᖅᑎᓪᓗᒍ, ᐊᑭᓕᕆᐊᓖᑦ ᑲᑎᑦᑐᒋᑦ ᑎᒥᒥᒍᑦ ᐊᔪᕈᑎᖃᖅᑎᓪᓗᒍ. 
 
9. (1) ᐃᓚᒃᑲᓐᓂᖓᓂ 39(1)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᑭᓕᖅᑕᐅᓂᖅ ᐃᓚᖓᒍᑦ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ 
39. (1) ᐊᑭᓕᖅᑕᐅᓂᖅ ᐃᖅᑲᓇᐃᔭᖅᑎᒧᑦ ᐃᓚᖓᒍᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ 
ᑕᖅᑭᑕᒫᑦ ᐊᑭᓕᐅᑕᐅᖃᑦᑕᖅᑐᖅ ᓇᓕᒧᒃᑐᓂ ᖃᑦᓯᐅᓂᖏᓐᓄᑦ ᐊᑭᓕᕆᐊᓖᑦ ᒪᓕᓪᓗᒍ 
ᐃᓚᖓᓂ 38-ᒥᒃ ᑲᑎᑦᑐᒋᑦ ᑎᒥᒥᒍᑦ ᐊᔪᕈᑎᓖᑦ ᐅᓄᖅᓯᒋᐊᖅᑕᐅᔪᑦ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᓐᓄᑦ ᓇᓚᐅᑦᑖᖅᓯᒪᔭᖏᑦ ᐃᖅᑲᓇᐃᔭᖅᑎᐅᑉ ᐊᔪᕈᑎᖃᕐᓂᖓ 
ᑮᓇᐅᔭᓕᐅᕈᓐᓇᐃᓪᓕᑎᓪᓗᒍ ᐳᓴᓐᑎᖓ ᐊᓯᐅᔨᔭᐅᔪᖅ ᐃᖅᑲᓇᐅᔭᖅᑎᒧ 
ᑮᓇᐅᔭᓕᐅᙱᓗᐊᕐᓂᕐᒧᑦ, ᐊᑭᓕᕆᐊᓖᑦ ᑎᒥᒥᒍᑦ ᐊᔪᕈᑎᖃᖅᑎᓪᓗᒍ. 
 

(2) ᐃᓚᒃᑲᓐᓂᖓᓂ 39(2)-ᒥᒃ ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 
ᑎᒥᒥᒍᑦ ᐊᔪᕈᑎᖃᓕᕐᓂᕐᒧᑦ ᑮᓇᐅᔭᓕᐅᙱᓗᐊᕐᓂᖅ 

(2) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ ᓇᓚᐅᑦᑖᕆᐊᖃᖅᑐᑦ ᐃᖅᑲᓇᐃᔭᖅᑎᐅᑉ 
ᐊᔪᕈᑎᖃᓕᕐᓂᖓᓂᑦ ᑮᓇᐅᔭᓕᐅᕈᓐᓇᐃᓪᓕᓂᖓᓂᒃ ᑐᙵᕕᖃᖅᑎᑕᐅᓪᓗᓂ 
ᐊᔾᔨᒌᙱᓐᓂᕆᔭᖏᓐᓄᑦ ᐅᑯᓇᓂ ᐃᖅᑲᓇᐃᔭᖅᑎᐅᑉ ᑕᖅᑭᑕᒫᑦᓯᑎᑦ 
ᑮᓇᐅᔭᖅᑖᕆᔭᕆᐊᖃᕐᓂᖓᓄᑦ ᑖᑦᓱᒧᖓ ᐊᕐᕌᒍᖓᓂ ᓲᕐᓗ ᑎᒥᒃᑯᑦ 
ᐊᔪᕈᑎᖃᓕᓚᐅᙱᓐᓂᕐᒥᓂ ᐱᒋᐊᖅᑎᓪᓗᒍ ᐊᒻᒪᓗ ᐃᖅᑲᓇᐃᔭᖅᑎ ᑮᓇᐅᔭᓕᐅᕐᓂᕐᒧᑦ 
ᐅᓄᕐᓂᖓᑕ ᐊᔪᕈᑎᖃᖅᑎᓪᓗᒍ. 
 
ᑭᒡᓕᖃᖅᑎᑕᐅᔪᑦ ᓇᓚᐅᑦᑖᕆᐊᖃᖅᑐᑦ ᑮᓇᐅᔭᓕᐅᕈᓐᓇᕐᓂᕐᒧᑦ 

(3) ᐱᔾᔪᑎᒋᓗᒋᑦ ᐃᓚᒃᑲᓐᓂᖓᓂ (2)-ᒥᒃ ᑖᒃᑯᐊ ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ ᑭᒡᓕᖃᖅᑎᑦᑎᔭᕆᐊᓖᑦ ᓇᓚᐅᑦᑖᕐᓗᑎᑦ ᐃᖅᑲᓇᐃᔭᕐᑎᐅᑉ ᑮᓇᐅᔭᒃᓵᖏᓐᓄᑦ 
ᐃᓗᐊᓂ ᕼᐋᒻᒪᓚᒃᑯᑦ ᐅᕝᕙᓘᓐᓃᑦ ᓄᓇᓕᖕᓂᑦ ᑕᐃᑲᓂ ᓄᓇᒋᔭᒥᓂᒃ, ᑭᓯᐊᓂ 
ᓈᒻᒪᖏᑐᑦ ᐊᑐᖅᑕᐅᔪᓇᖅᑐᑦ ᐱᔾᔪᑎᖏᓐᓂᑦ. 

10. ᐃᓚᒃᑲᓐᓂᖓᓂ 40(1)-ᒥ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᑎᒥᒥᒍᑦ ᐊᔪᕈᑎᖃᕐᓂᖅ ᐃᖅᑲᓇᐃᔭᕐᓇᐅᑎᓪᓗᒍ 
40. (1). ᑕᐃᒪᐃᑲᓗᐊᖅᑎᓪᓗᒍ ᐃᓚᖓᓂ 38 ᐊᒻᒪᓗ 39-ᒥᒃ, ᐃᖅᑲᓇᐃᔭᖅᑎ 
ᑲᑎᓪᓗᒋᑦ ᑎᒥᒥᒍᑦ ᐊᔪᕈᑎᓕᒃ ᐅᕝᕙᓘᓐᓃᑦ ᐃᓚᐃᓐᓇᖓᑎᒍ ᑖᓐᓇ ᑭᓯᐊᓂ 
ᐱᔪᓐᓇᐅᑎᖃᖅᑐᖅ ᐊᑭᓕᖅᓱᖅᑕᐅᒋᐊᓕᒃ ᐊᑭᓕᖅᑕᐅᔾᔪᑎᓄᑦ ᑕᐃᑰᓇ ᐃᓚᖏᑎᒍ ᑖᒃᑯᐊ 
ᒪᓕᓪᓗᒋᑦ ᐅᓪᓗᐃᑦ ᐃᖅᑲᓇᐃᓇᓚᐅᖅᑎᓪᓗᒍ, ᐊᖑᑎᐅᑉ ᐊᕐᓇᐅᓘᓂᐅᑉ ᐃᖅᑲᓇᐃᔮᖏᑕ, 
ᑮᓇᐅᔭᖅᑖᖅᑎᑕᐅᓯᒪᓕᖅᑐᑦ. 
 
11. ᐃᓚᖓᓂ 41−ᒥᒃ 45−ᒧᑦ ᐲᖅᑕᐅᔪᖅ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 
ᐱᔪᓐᓇᖅᑎᑕᐅᔪᑦ ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑎᓂᒃ 
41. (1) ᐃᖅᑲᓇᐃᔭᖅᑎ ᑎᒥᒥᒍ ᐊᔪᕈᑎᖃᖅᐸᒃ ᐱᔪᓐᓇᖅᑎᑕᐅᔪᖅ 
ᑮᓇᐅᔭᓕᐅᙱᓗᐊᖅᑐᓄᑦ ᐃᑲᔫᑎᓂᒃ. 
 
ᑮᓇᐅᔭᓕᐅᕋᔭᓪᓗᐊᖅᑕᒥᓂ ᐱᖏᓐᓂᖅ 

(2) ᑮᓇᐅᔭᓕᐅᕋᔭᓪᓗᐊᖅᑕᒥᓂ ᐱᖏᓐᓂᕐᒧᑦ ᐃᑲᔫᑎᑦ ᐊᑭᓕᒐᒃᓴᑦ ᒪᓕᓪᓗᒍ 
ᐃᓚᒃᑲᓐᓂᖓᓂ (1)-ᒥᒃ ᐃᓗᐃᑦᑑᓗᒍ ᐊᑭᓕᐅᑕᐅᔪᖅ ᓇᓕᒧᒃᖢᓂ ᐊᕐᕌᒎᑉ ᐅᓄᓛᖓᓂ 
ᓇᓪᓕᐅᒃᑯᒫᖅᑖᖑᔪᓐᓇᖅᑐᖅ ᑮᓇᐅᔭᖅᑖᖏᑦ ᐊᕐᕌᒍᒧᑦ ᓇᖕᒥᓂᖅ ᐋᓐᓂᓚᐅᕐᓂᖏᓄᑦ 
ᐅᕝᕙᓘᓐᓃᑦ ᐋᓐᓂᐊᖓᓄᑦ, ᐊᒥᓱᕈᕆᐊᖅᑎᑕᐅᓯᒪᔪᖅ ᐳᓴᓐᑎᖓᒍᑦ ᐃᖅᑲᓇᐃᔭᖅᑎᐅᑉ 
ᐱᒡᒐᐅᒪᓂᖓᓄᑦ ᓇᖕᒥᓂᖅ ᐋᓐᓂᓚᐅᕐᓂᖓᓄᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ ᖃᐅᔨᔭᐅᒃᐸᑦ 
ᒪᓕᓪᓗᒍ ᐱᒡᒐᐅᒪᓂᕐᒧᑦ ᓇᓃᑎᑕᐅᓂᖓ ᐋᖅᑭᒃᑕᐅᓯᒪᔪᖅ ᑲᑎᒪᔨᓄᑦ ᐅᕝᕙᓘᓐᓃᑦ 
ᐊᑐᓕᖅᑎᑕᐅᓪᓗᓂ ᐊᑐᐊᒐᓕᕆᔩᑦ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ. 
 
ᐃᓅᔪᓐᓃᓚᐅᙱᓐᓂᖓᓂ ᖃᐅᔨᐅᓚᐅᖅᑎᓐᓇᒍ 

(3) ᐃᖅᑲᓇᐃᔭᖅᑎ ᑐᖁᒃᐸᑦ ᖃᓄᑐᐃᑦᑐᓐᓃᑦᑎᐊᖅᑎᓪᓗᒍ ᑭᓯᐊᓂ 
ᐱᓚᐅᙱᓐᓂᖓᓂ ᑮᓇᐅᔭᐅᕋᔭᓪᓗᐊᖅᑕᒥᓂ ᐱᓐᓂᖏᒃᑯᓂ ᐃᑲᔫᑎᒥᒃ, 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᑭᓖᔭᕆᐊᖃᖅᑐᑦ ᑮᓇᐅᔭᓕᐅᕋᔭᓪᓗᐊᖅᑕᒥᓂ 
ᐱᖏᓐᓂᕐᒧᑦ ᐃᑲᔫᑎᒥᒃ ᐃᓅᔪᓐᓃᖅᑑᑉ ᐃᖅᑲᓇᐃᔭᖅᑎᐅᑉ ᐱᖁᑎᖏᓐᓄᑦ. 
 
ᐃᓱᒪᓕᐅᖅᑕᓂ ᐊᑐᐃᓐᓇᐅᑎᓪᓗᒋᑦ ᓇᓗᓇᐃᕈᑎᒃᓴᑦ 

(4) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂ (3)-ᒥᒃ, ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᑦ 
ᐊᑐᕆᐊᖃᖅᑐᖅ ᑎᑎᖅᑲᖁᑎᒋᔭᐅᔪᓂᒃ ᐅᕝᕙᓘᓐᓃᑦ ᑐᑭᓯᐊᔾᔪᑎᒃᓴᓂᒃ ᐊᑐᐃᓐᓇᐅᔪᑦ 
ᐃᓱᒪᒋᔭᐅᓇᓱᒃᑎᓪᓗᒍ ᐳᓴᓐᑎᖏᑦ ᖃᔅᓯᐅᓂᕆᔭᖏᓐᓂᒃ ᐃᓅᔪᓐᓃᖅᓯᒪᔪᑉ ᐃᖅᑲᓇᐃᔭᖅᑎ 
ᐱᒡᒐᓚᐅᕐᓂᕐᒥᓂᑦ, ᓇᓗᓇᐃᖅᑕᐅᓚᐅᙱᑉᐸᑦ ᐃᖅᑲᓇᐃᔭᖅᑎ ᐃᓅᔪᓐᓃᓚᐅᙱᑎᓪᓗᒍ. 
 
ᕿᒥᕐᕈᕐᓂᖅ ᐃᖅᑲᓇᐃᔭᖅᑎᐅᑉ ᑐᒃᓯᕋᖅᑕᖓᓂ 

(5) ᐃᖅᑲᓇᐃᔭᖅᑎ ᐅᒃᐱᕈᓱᒃᐸᑦ ᐳᓴᓐᑎᖓᓂᒃ ᐱᒡᒐᕐᓂᕐᒥᓂᑦ, ᐱᔾᔪᑎᒋᓪᓗᒍ 
ᐊᔾᔨᖓ ᓇᖕᒥᓂᖅ ᐋᓐᓂᓚᐅᕐᓂᕐᒥᓂᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ, 
ᐋᓐᓂᐊᓕᒃᑲᓐᓂᖅᑐᕕᓂᐅᒃᐸᑦ ᑕᐃᒪᙵᑦ ᑲᒥᓯᓇ ᐃᓱᒪᒋᓕᓚᐅᖅᑎᓐᓇᒍ ᑕᐃᑲᓂ 

ᒪᓕᒡᓗᒍ ᐃᓚᒃᑲᓐᓂᖓᓂ (2)−ᒥᑦ, ᐃᖅᑲᓇᐃᔭᖅᑎ ᑐᒃᓯᕋᑐᐃᓐᓇᕆᐊᓕᒃ ᑲᑎᒪᔩᑦ 
ᕿᒥᕐᕈᔭᒥᓂ ᐳᓴᓐᑎᖏᓐᓂ ᐱᒡᒐᕐᓂᕐᒥᓄᑦ 

(a) ᖃᖓᑐᐃᓐᓇᖅᓯᐊᖅ, ᑭᓯᐊᓂ ᐃᖅᑲᓇᐃᔭᖅᑎ ᑐᒃᓯᕋᓚᐅᖏᒃᑯᓂ 
ᕿᒥᕐᕈᔭᐅᖁᔨᓪᓗᓂ ᒪᓕᓪᓗᒍ ᐃᓚᒃᑲᓐᓂᖓᓂ; ᐅᕝᕙᓘᓐᓃᑦ 

(b) ᐅᖓᑖᓂᐅᖏᑦᑐᖅ ᑕᖅᑮᑦ 24−ᓂᑦ ᐃᖅᑲᓇᐃᔭᖅᑎ 
ᑐᒃᓯᕋᕋᑖᓚᐅᖅᑕᒥᓂ ᕿᒥᕐᕈᔨᓗᓂ ᒪᓕᒡᓗᒍ ᐃᓚᒃᑲᓐᓂᖓᓂ. 

 
ᐳᓴᑦᑎᖓ ᖁᕝᕙᕆᐊᖅᑎᓪᓗᒍ ᐋᓐᓂᐊᓕᕐᓂᖓ 

(6) ᕿᒥᕐᕈᔭᐅᓚᐅᖅᑎᓪᓗᒍ ᐃᓚᒃᑲᓐᓂᖓᓂ (5)-ᒥᒃ, ᓇᓪᓕᐅᒃᑯᒫᓕᕆᔨᒃᑯᑦ 
ᑲᑎᒪᔨᖏᑦ ᖃᐅᔨᒃᐸᑕ ᐃᖅᑲᓇᐃᔭᖅᑎᐅᑉ ᐳᓴᓐᑎᖓ ᐱᒡᒐᓕᒃᑲᓐᓂᖅᑐᕕᓂᐅᓐᓂᕈᓂ, 
ᐃᖅᑲᓇᐃᔭᖅᑎᑦ ᐱᔪᓐᓇᖅᑐᖅ ᓚᒋᐊᕈᑎᒥ ᑮᓇᐅᔭᐊᕆᓪᓗᐊᖅᑕᒥᓂ ᐱᖏᓐᓂᕐᒧᑦ 
ᐃᑲᔫᑎᓂ ᐅᓄᖅᓯᒋᐊᕈᓐᓇᖁᓗᒋᑦ ᐱᒡᒐᕐᓂᕐᒥᓄᑦ ᐃᖅᑲᓇᐃᔭᖅᑎ 
ᐱᔭᕇᕐᓂᑰᓐᓂᖏᒃᑯᓐᓂ. 
 
ᐳᓴᑦᑎᖓ ᐱᒡᒐᕈᓐᓃᕐᔪᒥᑎᓪᓗᒍ 

(7) ᕿᒥᕐᕈᒌᖅᓯᒪᓕᖅᑎᓪᓗᒋᑦ ᑕᐃᑲᓂ ᐃᓚᒃᑲᓐᓂᖓᓂ (5)-ᒥᑦ, ᑲᑎᒪᔩᑦ 
ᐃᓱᒪᒋᒃᐸᔾᔪᒃ ᐃᖅᑲᓇᐃᔭᖅᑎᐅᑉ ᐳᓴᑦᑎᖓ ᐱᒡᒐᕈᓐᓃᕐᔫᒥᔪᖅ, ᐃᖅᑲᓇᐃᔭᖅᑎ 
ᐱᖃᑦᑕᐃᓐᓇᖅᑎᓪᓗᒍ ᑮᓇᐅᔭᓕᐅᖏᓗᐊᕐᓂᕐᒥᓄᑦ ᐃᑲᔫᑎᑖᖃᑦᑕᖅᐸᑦ ᓈᓴᖅᑕᐅᓯᒪᓗᓂ 
ᐊᑐᕋᔭᖅᐳᑦ ᐅᓄᓛᖓᓂ ᐳᓴᑦᑎᖓᓂ ᐱᒡᒐᕐᓂᕐᒥᓄᑦ. 

ᐱᔪᓐᓇᖅᑎᑕᐅᓂᖅ ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑎᓂᒃ 
41.1. (1) ᐃᖅᑲᓇᐃᔭᖅᑎ ᐱᔪᓐᓇᖅᑐᖅ ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᓯᐊᓂᑦ 
ᐃᒪᐃᑉᐸᑦ 

(a) ᐃᖅᑲᓇᐃᔭᖅᑎ ᐱᒡᒐᖅᐸᑦ; 
(b) ᐃᖅᑲᓇᐃᔭᖅᑎ ᒪᓕᑉᐸᑦ ᐃᓚᖓᓂ 35-ᒥᒃ; ᐊᒻᒪᓗ 
(c) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔩᑦ ᓇᓗᓇᐃᖅᓯᓯᒪᔪᑦ ᐃᖅᑲᓇᐃᔭᖅᑎ 

ᐊᑐᕐᓂᖓᓂᒃ ᐱᒡᒐᕐᓂᕐᒥᓄᑦ ᑮᓇᐅᔭᓕᐅᙱᓗᐊᕐᓂᕐᒥᓂ. 
 
ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑏᑦ 

(2) ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑏᑦ ᐊᑭᓖᖅᑕᐅᔭᕆᐊᓕᒃ ᒪᓕᓪᓗᒍ 
ᐃᓚᒃᑲᓐᓂᖓᓂ (1)-ᒥᒃ ᑕᖅᑭᑕᒫᑦ ᐊᑭᓕᐅᑎ ᓇᓕᒧᑎᓪᓗᒍ 90%−ᒧᑦ ᐃᖅᑲᓇᐃᔭᖅᑎᐅᑉ 
ᐱᒡᒐᕐᓂᕐᒥᓂᑦ ᑮᓇᐅᔭᓕᐅᙱᓗᐊᕐᓂᖓᓄᑦ. 
 
ᐱᒡᒐᕐᓂᕐᒥᓂᑦ ᑮᓇᐅᔭᓕᐅᙱᓗᐊᕐᓂᖅ 

(3) ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᖏᓐᓄᑦ ᓇᓚᐅᑦᑖᕆᐊᖃᖅᑐᖅ ᐃᖅᑲᓇᐃᔭᖅᑎᐅᑉ 
ᐱᒡᒐᕐᓂᕐᒥᓂᑦ ᑮᓇᐅᔭᓕᐅᙱᓗᐊᕐᓂᕐᒧᑦ ᐱᔪᓐᓇᕐᓂᕆᔭᐅᔪᖅ ᑐᙵᕕᖃᕐᓗᓂ 
ᐊᔾᔨᒌᙱᓐᓂᕆᔭᖏᓐᓂᒃ ᐃᖅᑲᓇᐃᔭᖅᑎᐅᑉ ᑕᖅᑭᑕᒫᑦ ᑮᓇᐅᔭᖅᑖᕆᖃᑦᑕᖅᑕᖏᑦ 
ᐊᕐᕌᒍᒧᑦ ᓇᖕᒥᓂᖅ ᐋᓐᓂᓚᐅᕐᓂᕐᒥᓄᑦ ᐅᕝᕙᓘᓐᓃᑦ ᐋᓐᓂᐊᖓᓄᑦ ᐊᒻᒪᓗ 
ᓇᓪᓕᐅᒃᑯᒫᓕᕆᔨᒃᑯᑦ ᑲᑎᒪᔨᑦ ᓇᓚᐅᑦᑖᖅᓯᒪᔭᖏᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᖏᓐᓂᒃ 
ᖃᓄᐃᑦᑐᓃᑦᑎᐊᓚᐅᕐᓂᕐᒥᓄᑦ, ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ. 

ᐃᓐᓇᑐᖃᐅᔾᔪᓯᐊᒃᓴᒧᑦ ᑮᓇᐅᔭᑎᒍᑦ ᐲᔭᖅᑕᐅᔪᑦ 
(4) ᓇᓚᐅᑦᑖᕆᓂᖅ ᐃᖅᑲᓇᐃᔭᖅᑎᐅᑉ ᐱᒡᒐᕐᓂᕐᒥᓄᑦ 

ᑮᓇᐅᔭᓕᐅᙱᓗᐊᕐᓂᖓᓄᑦ, ᑲᑎᒪᔩᑦ ᐃᓚᓕᐅᔾᔨᔭᕆᐊᖃᖅᑐᑦ ᓇᑉᐸᖏᓐᓂᒃ 
ᖃᓄᑐᐃᓐᓇᖅ ᐊᑭᓕᐅᑎᓂᒃ ᐃᖅᑲᓇᐃᔭᖅᑎ ᐱᖃᑦᑕᖅᑎᓪᓗᒍ ᐅᕝᕙᓘᓐᓃᑦ 
ᐱᔪᓐᓇᖅᑎᓪᓗᒍ ᑲᓇᑕᒥ ᐃᓐᓇᖅᑐᖃᐅᔾᔪᓯᐊᒃᓴᒧᑦ ᑮᓇᐅᔭᑎᒍᑦ ᐅᕝᕙᓘᓐᓃᑦ ᑯᐸᐃᒃᒥ 
ᐃᓐᓇᖅᓯᐅᑎᑖᕆᔭᐅᕙᒃᑐᑦ ᑮᓇᐅᔭᑎᒍᑦ ᐱᔾᔪᑎᖃᕐᓗᑎᒃ ᓇᖕᒥᓂᖅ ᐋᓐᓂᓚᐅᕐᓂᕐᒥᓄᑦ 
ᐅᕝᕙᓘᓐᓃᑦ ᐋᓐᓂᐊᖓᓄᑦ ᐊᑭᓕᐅᑎᒃᓴᖏᓐᓄᑦ ᐃᖅᑲᓇᐃᔭᖅᑎᐅᑉ ᑮᓇᐅᔭᓕᐊᖓᓄᑦ 
ᐅᕝᕙᓘᓐᓃᑦ ᑮᓇᐅᔭᓕᐅᕈᓐᓇᕈᓂ. 
 
ᐊᑯᓂᐅᓂᖓ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑏᑦ 

(5) ᐃᖅᑲᓇᐃᔭᖅᑎ ᐱᔪᓐᓇᕈᓐᓃᖅᑎᓪᓗᒍ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᒥᒃ 
ᐱᒋᐊᓵᖅᑎᓪᓗᒍ 

(a) ᐅᓪᓗᖓ ᑲᑎᒪᔩᑦ ᐃᓱᒪᓕᐅᖅᐸᑕ ᐃᖅᑲᓇᐃᔭᖅᑎ ᐱᒡᒐᕐᓂᕐᒥᓄᑦ 
ᑮᓇᐅᔭᓕᐅᖏᓗᐊᕈᓐᓃᖅᑐᖅ; ᐊᒻᒪᓗ 

(b) ᑭᖑᓂᐊᒍᑦ 
(i) ᐅᓪᓗᖓᓂ ᐃᖅᑲᓇᐃᔭᖅᑎᑦ ᐅᑭᐅᑭᓛᖓᓂ ᐱᔪᓐᓇᖅᓯᒍᓂ 

ᐃᑲᔫᑎᓄᑦ ᐃᓚᖓ 1−ᒥᑦ ᐃᓐᓇᑐᖃᖅᓯᐅᑎᓄᑦ ᐱᖁᔭᖓᓂ 
(ᑲᓇᑕᒥᑦ), ᐊᒻᒪᓗ 

(ii) 24-ᓂᑦ ᑕᖅᑮᑦ ᐊᓂᒍᖅᑎᓪᓗᒍ ᓇᖕᒥᓂᖅ 
ᐋᓐᓂᓚᐅᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᖓᓄᑦ. 

 
ᐅᖓᕙᕆᐊᖅᓯᓂᖅ 

(6) ᑎᑎᕋᖅᓯᒪᒃᑲᓐᓂᕋᓗᐊᖅᑎᓪᓗᒍ (5)(b)(i)-ᒥᒃ, ᑲᑎᒪᔩᑦ ᓈᒻᒪᒃᓴᖅᐸᑕ 
ᐃᖅᑲᓇᐃᔭᖅᑎ ᓄᖅᑲᕋᔭᕐᓂᖓᓂᒃ ᖃᑯᒍᒃᑲᓐᓂᖅ ᐱᑎᑕᐅᙱᖔᕐᓗᓂ 
ᑎᑎᕋᖅᓯᒪᒃᑲᓐᓂᖅᑐᒥ, ᑲᑎᒪᔩᑦ ᐅᖓᕙᕆᐊᖅᓯᔭᕆᐊᖃᖅᑐᑦ ᐃᖅᑲᓇᐃᔭᖅᑎᐅᑉ 
ᐱᔪᓐᓇᖅᑕᖏᓐᓂᒃ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂᒃ ᑕᐃᓐᓇ ᐅᓪᓗᖅ 
ᐱᒋᐊᓵᖅᑎᓪᓗᒍ 

(a) ᐅᓪᓗᖓᓂ ᐃᖅᑲᓇᐃᔭᖅᑎᐅᑉ ᓄᖅᑲᕋᔭᓚᐅᕐᓂᖓ; ᐊᒻᒪᓗ 
(b) 24-ᓂᒃ ᑕᖅᑮᑦ ᐊᓂᒍᖅᑎᓪᓗᒋᑦ ᐅᓪᓗᖓ ᑐᓐᓂᖅᑯᑕᐅᓯᒪᔪᖅ 

ᑎᑎᕋᖅᓯᒪᒃᑲᓐᓂᖅᑐᒥ 24-ᒥᒃ. 
 
ᐃᖅᑲᓇᐃᔭᖅᑎᐅᑉ ᐅᓂᒃᑳᕐᓂᖓ 

(7) ᐃᖅᑲᓇᐃᔭᖅᑎ ᐱᔪᖅ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂ 
ᖃᐅᔨᑎᑦᑎᔭᕆᐊᖃᕐᓗᓂ ᑲᑎᒪᔨᖏᓐᓄᑦ ᐱᖁᑎᓂᑦ ᐊᓯᔾᔨᕐᓂᕐᒧᑦ ᑮᓇᐅᔭᒃᓴᓕᐊᖏᓐᓂᑦ 
ᐱᔪᓐᓇᖅᓯᑐᐊᕈᓂ. 
 
ᑭᒡᓕᖁᑎᒋᔭᐅᔪᑦ ᓇᓚᐅᑦᑖᕆᐊᖃᖅᑐᑦ ᑮᓇᐅᔭᓕᐅᕈᓐᓇᕐᓂᕐᒧᑦ 

(8) ᐱᔾᔪᑎᒋᓗᒋᑦ ᐃᓚᒃᑲᓐᓂᖓᓂ (3)-ᒥᒃ, ᑲᑎᒪᔩᑦ ᑭᒡᓕᖃᖅᑎᑦᑎᔭᕆᐊᓖᑦ 
ᓇᓚᐅᑦᑖᖅᑕᐅᓯᒪᔪᑦ ᐃᖅᑲᓇᐃᔭᕐᑎᐅᑉ ᑮᓇᐅᔭᒃᓵᕈᓐᓇᖅᑕᖏᑦ ᐃᓗᐊᓂ ᕼᐋᒻᒪᓚᒃᑯᑦ 
ᐅᕝᕙᓘᓐᓃᑦ ᓄᓇᖓᓂ, ᑭᓯᐊᓂ ᓈᒻᒪᖏᑦᑑᒐᔭᕐᓂᕈᓂ ᐱᔾᔪᑎᖏᓐᓂᑦ. 

ᐃᕐᖐᓇᑲᐅᑎᒋᑦ ᕿᒥᕐᕈᔭᐅᓯᐅᖑᔪᑦ 
41.2. (1) ᑲᑎᒪᔩᑦ ᕿᒥᕐᕈᔭᕆᐊᖃᖅᑐᑦ ᐃᖅᑲᓇᐃᔭᖅᑎᐅᑉ ᐱᒡᒐᕐᓂᕐᒥᓄᑦ 
ᑮᓇᐅᔭᒃᓴᕈᓐᓇᐃᓕᕐᓂᖓᓄᑦ 

(a) ᐊᕐᕌᒎᒃ ᒪᕐᕉᒃ ᐊᓂᒍᖅᐸᑕ ᐅᓪᓗᖅ ᐃᖅᑲᓇᐃᔭᖅᑎ ᐱᖅᑳᖅᐸᑦ 
ᑮᓇᐅᔭᓕᐅᖏᓗᐊᕐᓂᕐᒥᓄᑦ ᐃᑲᔫᑎᓂ ᐊᑭᓕᖅᑕᐅᒃᐸᑦ; ᐊᒻᒪᓗ 

(b) ᐊᕐᕌᒍᑦ ᑕᓪᓕᒪᑦ ᐊᓂᒍᖅᑎᓪᓗᒋᑦ ᐃᖅᑲᓇᐃᔭᖅᑎ ᓯᕗᓪᓕᕐᒥᑦ 
ᐱᑎᓪᓗᒍ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂ. 

 
ᐱᔪᓐᓇᐅᑎᑦ ᕿᒥᕐᕈᔭᐅᑎᓪᓗᒋᑦ 

(2) ᕿᒥᕐᕈᐊᕌᓂᒃᑎᓪᓗᒋᑦ ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᑲᑎᒪᔩᑦ 
ᐃᒪᐃᒍᓐᓇᖅᑐᑦ 

(a) ᓇᓗᓇᐃᕐᓗᒍ ᖃᔅᓯᐅᓂᖓ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᓯᐊᓂ 
ᐊᑭᓕᒐᒃᓴᓂ; 

(b) ᐊᓯᔾᔩᓗᑎᑦ ᐊᑭᖓᓂ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂ 
ᐊᑭᓕᒐᒃᓴᓂ; ᐅᕝᕙᓘᓐᓃᑦ 

(c) ᖁᔭᓈᖅᑕᐅᓗᑎᒃ ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑎᑦᓂ. 
 
ᕿᒥᕐᕈᐊᕐᓂᖅ ᐃᖅᑲᓇᐃᔭᖅᑎᐅᑉ ᑐᒃᓯᕋᖅᑕᖓᓂ 
41.3. (1) ᐃᖅᑲᓇᐃᔭᖅᑎ ᐅᒃᐱᕈᓱᒃᐸᑦ ᐊᓯᔾᔩᔪᖃᖅᑐᕕᓂᐅᑎᓪᓗᒍ ᐱᒡᒐᕐᓂᕐᒥᓄᑦ 
ᑮᓇᐅᔭᓕᐅᖃᑦᑕᖅᑕᒥᓂ, ᐃᖅᑲᓇᐃᔭᖅᑎ ᑐᒃᓯᕋᑐᐃᓐᓇᕆᐊᓕᒃ ᑲᑎᒪᔨᓄᑦ ᕿᒥᕐᕈᖁᔨᓗᓂ 
ᐊᑭᖓᓂ ᑮᓇᐅᔭᓕᐅᖏᓪᓗᐊᕐᓂᕐᒧᑦ ᐃᑲᔫᑎᓂ ᐊᑭᓕᒐᒃᓴᖓᓂ ᐃᖅᑲᓇᐃᔭᖅᑎᐅᑉ. 
 
ᐊᓯᔾᔨᕆᐊᖃᖅᑐᑦ 

(2) ᑲᑎᒪᔩᑦ ᕿᒥᕐᕈᔭᕆᐊᖃᖅᑐᑦ ᑐᒃᓯᕋᖅᑐᖃᓚᐅᖅᑎᓪᓗᒍ ᒪᓕᓪᓗᒍ 
ᐃᓚᒃᑲᓐᓂᖓᓂ (1)-ᒥᒃ ᑲᑎᒪᔩᑦ ᓈᒻᒪᒃᓴᖅᐸᑕ ᐊᓯᔾᔨᖅᑐᖃᖅᑐᕕᓂᐅᑎᓪᓗᒍ. 
 
ᐱᔪᓐᓇᕐᓂᕆᔭᐅᔪᑦ ᕿᒥᕐᕈᔪᖃᖅᑎᓪᓗᒍ 

(3) ᕿᒥᕐᕈᐊᕌᓂᒃᑎᓪᓗᒋᑦ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᒃ, ᑲᑎᒪᔩᑦ 
ᐃᒪᐃᓕᐅᑐᐃᓐᓇᕆᐊᓖᑦ 

(a) ᓇᓗᓇᐃᕐᓗᒍ ᖃᔅᓯᐅᓂᖓ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂ 
ᐊᑭᓕᒐᒃᓴᓂ; 

(b) ᐊᓯᔾᔩᓗᑎᑦ ᐊᑭᖓᓂ ᑮᓇᐅᔭᓕᖏᓗᐊᕐᓂᕐᒧᑦ ᐃᑲᔫᑎᓂ 
ᐊᑭᓕᒐᒃᓴᓂ; ᐅᕝᕙᓘᓐᓃᑦ 

(c) ᖁᔭᓈᖅᑕᐅᓗᑎᒃ ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑎᑦ. 
 
ᕿᒥᕐᕈᐊᕐᓂᖅ ᑲᑎᒪᔨᖏᓐᓄᑦ ᐊᑐᓕᖅᑎᑕᖏᓐᓂᒃ 
41.4. (1) ᑲᑎᒪᔩᑦ ᐃᒪᐃᓕᐅᑐᐃᓐᓇᕆᐊᖃᖅᑐᑦ, ᓇᖕᒥᓂᖅ ᐱᒋᐊᖅᑎᓯᒪᔭᖏᓐᓂᒃ 
ᐊᒻᒪᓗ ᖃᖓᑐᐃᓐᓇᖅ, ᕿᒥᕐᕈᐊᕐᓗᒋᑦ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᖏᓐᓂᑦ 
ᐊᑭᓕᐅᑕᐅᔭᕆᐊᓖᑦ ᐃᖅᑲᓇᐃᔭᖅᑎᒋᔭᐅᔪᒧᑦ. 

ᐱᔪᓐᓇᐅᑎᑦ ᕿᒥᕐᕈᔭᐅᑎᓪᓗᒋᑦ 
(2) ᕿᒥᕐᕈᐊᕌᓂᒃᑎᓪᓗᒋᑦ ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᑲᑎᒪᔩᑦ 

ᐃᒪᐃᑐᐃᓐᓇᕆᐊᓖᑦ 
(a) ᐊᑭᑦᑐᕆᐊᖅᓯᓗᑎᑦ ᐊᑭᖓ ᑮᓇᐅᔭᓕᐅᖏᓗᐊᕐᒧᑦ ᐃᑲᔫᑎᑦ 

ᐊᑭᓕᒐᒃᓴᑦ ᐃᖅᑲᓇᐃᔭᖅᑎ ᐱᒡᒐᕐᓂᕐᓄᑦ ᑮᓇᐅᔭᒃᓴᖅᑕᖏᑦ 
ᐅᓄᖅᓯᒋᐊᕐᓂᕈᑎᑦ; 

(b) ᒥᑭᓪᓕᒋᐊᕐᓗᒍ ᐊᑭᖓ ᑮᓇᐅᔭᓕᐅᖏᓗᕐᓂᕐᒧᑦ ᐃᑲᔫᑎᖓ 
ᐊᑭᓕᒐᒃᓴᖓ ᐃᖅᑲᓇᐃᔭᖅᑎᐅᑉ ᐱᒡᒐᕐᓂᕐᒥᓄᑦ ᑮᓇᐅᔭᓕᐊᖏᑦ 
ᐅᓄᖏᓐᓂᖅᓴᐅᓕᕐᓂᕐᕈᑎᑦ; 

(c) ᓄᖅᑲᖅᑎᑕᐅᓗᑎᑦ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᖏᑦ 
ᐃᖅᑲᓇᐃᔭᖅᑎ ᒪᓕᖕᓂᖏᒃᑯᓂ ᐃᓚᖓ 35−ᒥᑦ; 

(d) ᖁᔭᓈᖅᑕᐅᓗᑎᑦ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᑦ ᑲᑎᒪᔨᑦ 
ᐃᓱᒪᓐᓂᕈᑎᑦ 
(i) ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑎᑦ ᐊᑭᓕᖅᑕᐅᔾᔮᖏᒃᑯᑎᑦ 

ᑭᓯᐊᓂᓕ ᐱᕋᔭᖕᓂᕐᒧᑦ ᐅᕝᕙᓘᓐᓃᑦ 
ᓇᓗᓇᐃᖅᑕᐅᖏᓗᐊᓂᕐᒧᑦ, 

(ii) ᐃᖅᑲᓇᐃᔭᖅᑎᐅᑉ ᐱᒡᒐᕐᓂᕐᒥᓄᑦ 
ᑮᓇᐅᔭᓕᐅᖏᓗᐊᖅᑎᓪᓗᒍ ᐊᒃᑐᐃᓂᖃᖏᒃᑯᓂ ᓇᖕᒥᓂᖅ 
ᐋᓐᓂᐊᕈᑎᒋᓚᐅᖅᑕᒥᓂ ᐅᕝᕙᓘᓐᓃᑦ ᐋᓐᓂᐊᒥᓂ, 
ᐅᕝᕙᓘᓐᓃᑦ 

(iii) ᐃᖅᑲᓇᐃᔭᖅᑎ ᐱᔪᓐᓇᕈᓐᓃᖅᑎᓪᓗᒍ 
ᑮᓇᐅᔭᓕᐅᙱᓗᐊᕐᓂᕐᒧᑦ ᐃᑲᔫᑎᓂ ᑕᐃᑲᓂ ᐃᓚᒃᑲᓐᓂᖓ 
41.1(5)−ᒥᑦ. 

 
ᐱᔪᓐᓇᐅᑎᑦ ᐊᑐᖅᑐᑦ ᐃᓅᔪᓐᓃᖅᑐᒧᑦ ᐃᖅᑲᓇᐃᔭᖅᑎᒥᒃ 

(3) ᑲᑎᒪᔩᑦ ᖃᐅᔨᒃᐸᑕ ᖃᓄᐃᓕᖓᓂᕆᔭᐅᔪᑦ ᓇᓗᓇᐃᔭᖅᓯᒪᔪᑦ 
ᑎᑎᕋᖅᓯᒪᒃᑲᓐᓂᖅᑐᓂᑦ (2)(d)(i) ᐅᕝᕙᓘᓐᓃᑦ (ii)-ᒥᒃ ᐃᓱᒪᒋᔭᐅᒃᐸᑕ, ᑲᑎᒪᔩᑦ 
ᖁᔭᓈᖅᓯᑐᐃᓐᓇᕆᐊᓕᒃ ᐃᑲᔫᑎᒥᓂ ᐊᑭᓕᒐᒃᓴᖓᓂ ᑐᖁᑎᓪᓗᒍ ᐃᖅᑲᓇᐃᔭᖅᑎ, ᐃ 

(a) ᕿᒪᐃᕝᕕᐅᔪᖅ ᓂᕈᐊᖅᑕᐅᓯᒪᑎᓪᓗᒍ ᐃᖅᑲᓇᐃᔭᖅᑎᒧᑦ; 
(b) ᐃᖅᑲᓇᐃᔭᖅᑎᐅᑉ ᐱᖁᑎᖏᑦ, ᕿᒪᐃᕝᕕᐅᔪᒥ 

ᓂᕈᐊᖅᑕᐅᓯᒪᔪᖃᕐᓇᓂ; ᐊᒻᒪᓗ 
(c) ᐃᓄᐃᑦ ᐊᑭᓕᖅᑕᐅᔪᓐᓇᖅᑐᑦ ᒪᓕᓪᓗᒍ ᐃᓚᒃᑲᓐᓂᖓᓂ 11(1)-ᒥᒃ. 

 
ᐊᑭᓕᐅᑎᑦ ᐃᓐᓇᑐᖃᐅᓂᕐᒧᑦ ᐊᑭᓕᐅᑎᖏᑦ ᐱᓐᓂᖏᓐᓂᕈᓂᒋᑦ 
42. (1) ᐃᖅᑲᓇᐃᔭᖅᑎ ᐱᔪᕕᓂᕐᒥ ᐅᕝᕙᓘᓐᓃᑦ ᑮᓇᐅᔭᓕᐅᖏᓗᐊᕐᓂᕐᒧᑦ 
ᐃᑲᔫᑎᑖᖅᑐᖅ ᐱᔪᓐᓇᖅᑐᖅ ᐃᓐᓇᑐᖃᐅᓂᕐᒧᑦ ᐃᑲᔫᑎᓂ. 
 
ᐊᑭᖓ 

(2) ᐃᓐᓇᑐᖃᐅᓂᕐᒥᓄᑦ ᐃᑲᔫᑎᑦ ᐊᔾᔨᒃᐸᐅᒃ 10%−ᒥᑦ ᑕᒪᕐᒥᑦ 
ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᖏᑦ ᐊᑭᓕᖅᑕᐅᔪᑦ ᐃᖅᑲᓇᐃᔭᖅᑎᒧᑦ, 

ᒪᕐᕈᐃᖅᓱᓕᕐᓂᖅᐸᑦ ᑕᒪᐃᓐᓄᑦ ᐊᑭᖏᑦ ᐆᒪᔾᔪᑎᖏᓐᓄᑦ ᐊᑭᓕᖅᑕᐅᓐᓂᕈᓂ ᐊᒻᒪ 
ᐊᕐᕌᒍᖓᓂ ᐃᖅᑲᓇᐃᔭᖅᑎ ᐱᔪᓐᓇᖅᓯᑎᓪᓗᒍ ᐃᑦᑐᓯᐊᓄᑦ ᐃᑲᔫᑎᒥᑦ. 
 
ᐃᑲᔫᓯᐊᖅᑖᕈᓐᓇᕐᓂᖅ 

(3) ᐃᖅᑲᓇᐃᔭᖅᑎ ᐱᔪᓐᓇᖅᓯᓐᓂᕈᓂ ᐃᓐᓇᑐᖃᕐᓄᑦ ᐃᑲᔫᓯᐊᓂ ᐅᓪᓗᖓᓂ 
ᓇᓗᓇᐃᖅᓯᒪᔮᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 41.1(5)(b)-ᒥᑦ ᐅᕝᕙᓘᓐᓃᑦ 
ᐃᓚᒃᑲᓐᓂᖓᓂ 41.1(6), ᑕᐃᒪᐃᑦᑕᕆᐊᖃᕐᓂᕈᓂ. 
 
ᐊᑭᓕᖅᑕᐅᓂᕐᒧᑦ ᒪᙵᑕᒃᑕᐅᓂᖅ 

(4) ᑲᑎᒪᔩᑦ ᐊᑭᓖᔭᕆᐊᖃᖅᑐᑦ ᒪᓕᓪᓗᒍ ᐃᓚᒃᑲᓐᓂᖓᓂ (2)-ᒥᑦ 
(a) ᐃᖅᑲᓇᐃᔭᖅᑎᒧᑦ ᐃᓗᐃᑦᑑᓗᒍ, ᐃᑲᔫᑎᐅᑉ ᐊᖏᓂᖓ 

ᒥᑭᓐᓂᖅᓴᐅᒃᐸᑦ ᐅᕝᕙᓘᓐᓃᑦ ᓇᓕᒨᒃᑯᓂ ᐊᕐᕌᒍᖓᓂ ᐅᓄᓛᖓᓂ 
ᓇᓪᓕᐅᒃᑯᒫᓄᑦ ᐊᑭᓕᐅᑎᖓ ᐊᕐᕌᒍᒧᑦ ᐃᖅᑲᓇᐃᔭᖅᑎ 
ᐱᔪᓐᓇᖅᑎᓪᓗᒍ ᐃᑲᔫᑎᒥᑦ; ᐅᕝᕙᓘᓐᓃᑦ 

(b) ᐱᑎᑦᑎᔪᒧᑦ ᐊᕐᕌᒍᑕᒫᖅᓯᐅᑎᐊᓂ ᐸᕐᓇᒃᓯᒪᔪᒥᑦ ᓂᕈᐊᖅᑕᖓᓂ 
ᐃᖅᑲᓇᐃᔭᖅᑎᐅᑉ, ᒪᓕᒡᓗᒍ ᐱᖁᔭᕋᓛᑎᒍᑦ, ᐊᑭᖓ ᐃᑲᔫᑎᐅᑉ 
ᐅᓄᕐᓂᖅᓴᐅᒃᐸᑦ ᐊᕐᕌᒍᖓᓂ ᐅᓄᓛᖓᓂ ᓇᓪᓕᐅᒃᑯᒫᖓᑦ 
ᐊᑭᓕᒐᒃᓴᖓᓂ ᐊᕐᕌᒍᒧᑦ ᐃᖅᑲᓇᐃᔭᖅᑎ ᐱᔪᓐᓇᖅᓯᑎᓪᓗᒍ 
ᐃᑲᔫᑎᖓᓂ. 

 
ᐃᓅᔪᓐᓃᖅᑐᖅ ᐊᑭᓕᖅᑕᐅᓚᐅᖅᑳᕋᓂ ᐊᑭᓕᖅᑕᐅᓚᐅᕋᓂᓪᓘᓐᓃᑦ 

(5) ᐃᖅᑲᓇᐃᔭᖅᑎ ᑐᖁᓐᓂᕈᓂ ᐱᔪᓐᓇᖅᓯᑎᓪᓗᒍ ᐃᓐᓇᐅᓂᕐᒧᑦ 
ᐃᖅᑲᓇᐃᔭᕈᓐᓃᕐᓂᕐᒧᑦ ᐃᑲᔫᓯᐊᒥᑦ ᐃᓚᒃᑲᓐᓂᖓᓂ (3)-ᒥᒃ ᐅᕝᕙᓘᓐᓃᑦ ᑲᑎᒪᔩᑦ 
ᐊᑭᓖᓚᐅᙱᓐᓂᖏᓐᓂᒃ ᐊᑭᖓ ᒪᓕᓪᓗᒍ ᐃᓚᒃᑲᓐᓂᖓᓂ (4)-ᒥᒃ, ᑲᑎᒪᔨᖏᑦ 
ᐊᑭᓖᕆᐊᓖᑦ ᓄᖅᑲᕈᑎᖓᑕ ᐃᑦᑑᓯᐊᒥᑦ ᐃᑲᔫᑎᖏᓐᓂᒃ ᑖᒃᑯᓄᖓ 

(a) ᕿᒪᐃᕝᕕᐅᔪᖅ ᓂᕈᐊᖅᑕᖓ ᐃᖅᑲᓇᐃᔭᖅᑎᐅᑉ, ᐅᕝᕙᓘᓐᓃᑦ 
(b) ᐃᖅᑲᓇᐃᔭᖅᑎᐅᑉ ᐱᖁᑎᖏᑦ, ᕿᒪᐃᕝᕕᐅᔪᒥᒃ 

ᓂᕈᐊᖅᑕᐅᓯᒪᔪᖃᖅᐸᑦ. 
 
ᐱᔭᐅᙱᑦᑐᑦ ᐃᑲᔫᑎ 

(6) ᐃᑦᑐᓯᐊᖓᓄᑦ ᐃᑲᔫᑎᖓ ᐊᑭᓕᒐᒃᓴᖅ ᑕᕝᕙᓂ ᐃᓚᖓᓂ ᐱᔭᐅᓐᓂᖏᒃᑯᓂ 
ᐊᕐᕌᒍᓂ 7−ᓂᑦ ᐅᓪᓗᖓᓂ ᐃᖅᑲᓇᐃᔭᖅᑎ ᐱᔪᓐᓇᖅᑐᖅ ᐃᑲᔫᑎᒥ, ᑲᑎᒪᔩᑦ 
ᐊᑭᓖᔭᕆᐊᖃᖏᓚᑦ ᐃᑦᑐᓯᐊᓄᑦ ᐃᑲᔫᑎᒥᑦ ᑕᐃᑲᓂ ᐃᓚᒃᑲᓐᓂᖓᓂ (4) 
ᐅᕝᕙᓘᓐᓃᑦ (5)−ᒥᑦ, ᑕᐃᒪᐃᑦᑕᕆᐊᖃᕐᓂᕈᑎᑦ. 
 
ᐃᑲᔫᑎᒃᑲᓐᓃᑦ 
43. (1) ᑲᑎᒪᔩᑦ ᐃᒪᐃᑐᐃᓐᓇᕆᐊᖃᖅᑐᑦ, ᐊᑭᖓᓂ ᑕᐃᑲᙵᓪᓗ 
ᐃᓱᒪᒋᔭᐅᓚᐅᑲᒃᑎᓪᓗᒍ, ᐊᑭᑦᑐᕆᐊᖃᖅᑕᐅᓗᑎᑦ ᐊᑭᖓ ᑮᓇᐅᔭᓕᐅᖏᓪᓗᐊᕐᓂᕐᒧᑦ 
ᐃᑲᔫᑎᓂ ᐃᖅᑲᓇᐃᔭᖅᑎ ᐱᔪᓐᓇᖅᑕᒥᓂ, ᐃᓱᒪᒋᔭᐅᒃᐸᒃ ᐊᑭᖓ ᓈᒻᒪᖏᑦᑐᕐᔪᐊᕐᓂᖓᓂ 
ᐃᖅᑲᓇᐃᔭᖅᑎᐅᑉ ᐊᕐᕌᒍᑕᒫᖅ ᐲᔭᐃᕕᐅᓚᐅᖅᑎᓐᓇᒍᑦ ᑮᓇᐅᔭᒃᓴᖅᑕᖏᑕ ᐊᑭᓕᐅᑎᖏᑦ 

ᓇᖕᒥᓂᖅ ᐋᓐᓂᓚᐅᖅᑎᓐᓇᒍ ᐅᕝᕙᓘᓐᓃᑦ ᐋᓐᓂᐊᖅᑕᖅᑎᓪᓗᒍ 
ᑭᒡᒐᖅᑐᐃᑦᑎᐊᕐᓂᖏᒃᑯᓂ ᐃᖅᑲᓇᐃᔭᖅᑎᐅᑉ ᑮᓇᐅᔭᒃᓴᕋᔭᖅᑕᖏᓐᓂᑦ. 
 
ᐊᓯᖏᑦ ᐃᓅᓕᓴᖅᑕᐅᔾᔪᑏᑦ ᐅᕝᕙᓘᓐᓃᑦ ᐱᔨᑦᑎᕋᐅᑏᑦ 

(2) ᑲᑎᒪᔩᑦ ᐃᒪᐃᑦᑕᕆᐊᖃᖅᐳᑦ, ᖄᒃᑲᓐᓂᐊᒍᑦ ᓇᓪᓕᐊᑐᐃᓐᓇᖅ ᐃᑲᔫᑎᒥᑦ 
ᐊᑭᓕᕆᐊᓕᖕᓄᑦ ᒪᓕᒡᓗᒍ ᐃᓚᖓᓂ 41 ᐊᒻᒪᓗ 41.1-ᒥᒃ, ᐱᑎᑦᑎᔪᖃᕐᓗᓂ 
ᐃᖅᑲᓇᐃᔭᖅᑎᒥᒃ ᐱᒡᒐᖅᑐᒥᒃ ᐊᓯᖓᓂᒃ ᐃᓅᓕᓴᖅᑕᐅᑎᓪᓗᒋᑦ ᐅᕝᕙᓘᓐᓃᑦ 
ᐱᔨᑦᑎᕋᐅᑎᓄᑦ ᐃᓱᒪᒋᔭᐅᒃᐸᑦ ᐱᔭᕆᐊᖃᕋᓱᒋᔭᐅᓪᓗᓂ ᓇᖕᒥᓂᖅ ᐋᓐᓂᓚᐅᕐᓂᕐᒥᓄᑦ 
ᐅᕝᕙᓘᓐᓃᑦ ᐋᓐᓂᐊᖓᓄᑦ. 
 
ᐋᓐᓂᐊᓕᒃᑲᓐᓂᖅᑎᓪᓗᒍ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂ ᐊᑭᓕᖅᑕᐅᖃᑦᑕᖅᑎᓪᓗᒍ 
ᐅᕝᕙᓘᓐᓃᑦ ᖃᓄᐃᑦᑐᓐᓃᖅᑎᓪᓗᒍ 
44. (1) ᐃᖅᑲᓇᐃᔭᖅᑎ ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᑖᖃᑦᑕᖅᑐᖅ ᐅᕝᕙᓘᓐᓃᑦ 
ᐱᓚᐅᖅᑐᖅ ᐊᒻᒪᓗ ᐋᓂᐊᓕᒃᑲᓐᓂᖅᑎᓪᓗᒍ ᑖᔅᓱᒥᖓᑦᑕᐃᓇᖅ ᓇᖕᒥᓂᖅ 
ᐋᓐᓂᐊᕈᑎᒋᓚᐅᖅᑕᒥᑦ ᐅᕝᕙᓘᓐᓃᑦ ᐋᓐᓂᐊᖅᑖᕆᓚᐅᖅᑕᒥᓂᑦ, ᐱᔪᓐᓇᖅᐳᖅ 

(a) ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᑖᕈᓐᓇᖅᑐᖅ, ᐱᑕᖃᕐᓂᕈᓂ, 
ᐱᔪᓐᓇᐅᑲᐅᑎᒋᔪᓐᓇᖅᑎᓪᓗᒍ ᐋᓐᓂᐊᓕᓚᐅᖏᓐᓂᕐᒥᓂᑦ; ᐊᒻᒪᓗ 

(b) ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᐃᑲᔫᑎᑖᕈᓐᓇᖅᑐᖅ ᑕᐃᑲᓂ ᐃᓚᖓ 38 
ᐅᕝᕙᓘᓐᓃᑦ 39−ᒥᑦ, ᑕᐃᒪᐃᑦᑕᕆᐊᖃᕐᓂᕈᓂ, ᑎᒥᒥᒍ 
ᐊᔪᕈᑎᖃᕐᓂᖓᓄᑦ ᑮᓇᐅᔭᓕᐅᕈᓐᓇᐃᓕᑎᓪᓗᒍ 
ᐋᓐᓂᐊᓕᕐᓂᕐᒥᓂᑦ. 

 
ᐱᔪᓐᓇᖅᑎᑕᐅᓂᖅ ᑭᖑᓂᐊᒍᑦ ᖃᓄᐃᑦᑐᓐᓃᑦᑎᐊᖅᑎᓪᓗᒍ 

(2) ᐃᖅᑲᓇᐃᔭᖅᑎ ᑕᐃᑲᓂ ᐃᓚᒃᑲᓐᓂᖓᓂ (1)−ᒥᑦ ᖃᓄᐃᑦᑐᓐᓃᑦᑎᐊᖅᑎᓪᓗᒍ 
ᐋᓐᓂᐊᓚᐅᖅᑎᓪᓗᒍ, ᐃᖅᑲᓇᐃᔭᖅᑎ ᐱᔪᓐᓇᖅᐳᖅ ᑖᒃᑯᓄᖓ 

(a) ᑮᓇᐅᔭᓕᐅᓪᓗᐊᖅᑕᒥᓂ ᐱᖏᓐᓂᕐᒧᑦ ᐃᑲᔫᑎᑦ, ᐊᑭᓕᒐᒃᓴᒥᑦ 
ᒪᓕᒡᓗᒍ ᐃᓚᖓ 41−ᒥᑦ, ᓇᓕᐊᖕᓂᑐᐃᓐᓇᖅ ᐳᔅᑎᒃᑲᓐᓂᕐᒥᑦ 
ᐱᒡᒐᕐᓂᖓᓄᑦ ᐃᖅᑲᓇᐃᔭᖅᑎ ᐱᕙᒌᖅᓯᒪᓐᓂᖏᒃᑯᓂ 
ᐱᔪᓐᓇᖅᑎᓪᓗᒍ ᑮᓇᐅᔭᓕᐅᓪᓗᐊᖅᑕᒥᓂ ᐱᖏᑎᓪᓗᒍ ᐃᑲᔫᑎᒥᑦ, 
ᐅᑯᐊ ᕿᒥᕐᕈᔭᐅᔪᓐᓇᖅᑐᑦ ᐃᓚᒃᑲᓐᓂᖓᓂ 41(5)−ᒥᑦ; ᐊᒻᒪᓗ 

(b) ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᒥᑦ, ᐊᑭᓕᒐᒃᓴᖅ ᒪᓕᒡᓗᒍ 
ᐃᓚᖓ 41.1-ᒥᑦ, ᐃᓱᒪᒋᔭᐅᒐᔭᖅᑐᖅ ᐊᑐᖅᑕᐅᓗᓂ 
ᐃᖅᑲᓇᐃᔭᖅᑎ ᑭᖑᓂᐊᒍᑦ ᐱᒡᒐᓂᕐᒥᕐᓂ 
ᑮᓇᐅᔭᓕᐅᕈᓐᓇᖏᓐᓂᖓ, ᒪᓕᒡᓗᒍ ᕿᒥᕐᕈᓗᑎᑦ ᑕᐃᑲᓂ 
ᐃᓚᖓ 41.3−ᒥᑦ. 

 
ᐊᕐᕌᒍᖓ ᑮᓇᐅᔭᖅᑖᖏᑦ 

(3) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂ (1)-ᒥᒃ, ᐊᒻᒪᓗ ᐃᒪᐃᒃᑲᓗᐊᖅᑎᓪᓗᒍ 
ᐃᓚᒃᑲᓐᓂᖓᓂ 38(1) ᐊᒻᒪᓗ 39(2)-ᒥᒃ, ᐃᖅᑲᓇᐃᔭᖅᑎᐅᑉ ᑎᒥᒥᒍᑦ ᐊᔪᕈᑎᖃᕐᓂᕐᒧᑦ 
ᐃᑲᔫᑎᖓ ᑐᙵᕕᖃᕆᐊᖃᖅᐳᖅ ᐊᖏᓂᖅᓴᒧᑦ ᐅᑯᓄᖓ 

(a) ᐲᔭᐃᕝᕕᐅᓚᐅᖅᑎᓐᓇᒍ ᑕᖅᑭᑕᒫᑦ ᐊᑭᓕᐅᑎᒃᓴᖏᓐᓂᑦ ᐊᕐᕌᒍᒧᑦ 
ᓯᕗᓪᓕᕐᒥᑦ ᓇᖕᒥᓂᖅ ᐋᓐᓂᓚᐅᖅᑎᓪᓗᒍ ᐅᕝᕙᓘᓐᓃᑦ 
ᐋᓐᓂᐊᖅᑖᓚᐅᑎᓪᓗᒍ, ᐊᓯᔾᔨᖅᑕᐅᔪᑦ ᒪᓕᒡᓗᒍ 
ᐃᓚᒃᑲᓐᓂᖓᓂ 53(2)−ᒥᑦ ᖃᓄᑐᐃᓐᓇᖅ ᐊᓯᔾᔨᕆᐊᓕᖕᓂᑦ, 
ᐊᒥᐊᒃᑯᖏᑦ ᐊᑭᖏᑦ ᖃᓄᑐᐃᓐᓇᖅ ᑮᓇᐅᔭᓕᐅᖏᓗᐊᕐᓂᕐᒧᑦ 
ᐃᑲᔫᑎᓂ ᐃᖅᑲᓇᐃᔭᖅᑎ ᑕᐃᑲᙵᑦ ᐱᔪᓐᓇᓚᐅᖅᑎᓪᓗᒍ; ᐊᒻᒪᓗ 

(b) ᐲᔭᐃᕕᐅᓚᐅᖅᑎᓪᓗᒋᑦ ᑕᖅᑭᑕᒫᑦ ᐊᑭᓕᐅᑕᐅᖃᑦᑕᖅᑐᑦ ᐊᕐᕌᒍᒧᑦ 
ᐃᖅᑲᓇᐃᔭᖅᑎ ᐋᓐᓂᐊᓕᒃᑲᓐᓂᓚᐅᖅᑎᓪᓗᒍ. 

 
ᐊᒥᓱᓂ ᐋᓐᓂᕈᑕᐅᖃᑦᑕᖅᑐᑦ ᐅᕝᕙᓘᓐᓃᑦ ᐋᓐᓂᐊᖅᑖᕆᔭᐅᖃᑦᑕᖅᑐᑦ 
45. (1) ᐃᖅᑲᓇᐃᔭᖅᑎ ᐱᖃᑦᑕᖅᐸ ᐅᕝᕙᓘᓐᓃᑦ ᐱᓯᒪᓕᖅᑎᓪᓗᒋᑦ 
ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔪᑖᖃᑦᑕᖅᑐᑦ ᐊᒻᒪᓗ ᑭᖑᓂᖓᒍᑦ ᐋᓐᓂᓕᑳᓪᓚᖕᓂᕈᓂ 
ᐊᔾᔨᒌᖏᑕᓂ ᓇᖕᒥᓂᖅ ᐋᓐᓂᐊᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᖅᑖᖅᑎᓪᓗᒍ ᐅᑯᓂᖓ 
ᐱᔪᓐᓇᖅᐳᖅ ᑭᓯᐊᓂ ᖃᓄᐃᑦᑐᓐᓃᑦᑎᐊᖅᑎᓪᓗᒍ ᐱᓪᓗᒍ ᐊᓯᐊᓂ ᓇᖕᒥᓂᖅ 
ᐋᓐᓂᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᖅᑖᖅᑎᓪᓗᒍ: 

(a) ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎ, ᐱᑕᖃᕐᓂᖁᓂ, 
ᐱᔪᓐᓇᑲᐅᑎᒋᔪᕕᓂᐅᑎᓪᓗᒋᑦ ᐊᔾᔨᒋᖏᑕᒥᓂᒃ ᐋᓐᓂᓚᐅᖅᑎᓐᓇᒋᑦ 
ᐅᕝᕙᓘᓐᓃᑦ ᐋᓐᓂᐊᖅᑖᓚᐅᖅᑎᓐᓇᒋᑦ; 

(b) ᑎᒥᒥᒍᑦ ᐊᔪᕈᑎᖃᕐᓂᕐᒧᑦ ᐃᑲᔫᑎ ᑕᐃᑲᓂ ᐃᓚᖓ 38 
ᐅᕝᕙᓘᓐᓃᑦ 39-ᒥᑦ, ᑕᐃᒪᐃᑦᑕᕆᐊᖃᕐᓂᕈᓂ, ᑎᒥᒥᒍᑦ 
ᐊᔪᕈᑎᖃᖅᑐᖅ ᑮᓇᐅᔭᓕᐅᕈᓐᓇᐃᓕᑎᓪᓗᒍ ᐱᔾᔪᑕᐅᑎᓪᓗᒍ 
ᐊᔾᔨᒋᖏᑕᒥᓂ ᓇᖕᒥᓂᖅ ᐋᓐᓂᖅᑎᖅᓗᒍ ᐅᕝᕙᓘᓐᓃᑦ 
ᐋᓐᓂᐊᖅᑖᖅᑎᓪᓗᒍ. 

 
ᑲᑎᑦᑐᒋᑦ ᑎᒥᒥᒍᑦ ᐊᔪᕈᑎᓕᖕᓄᑦ ᐃᑲᔫᑎ ᒥᒃᖠᐊᖅᑕᐅᑎᓪᓗᒍ ᑮᓇᐅᔭᓕᐅᖏᓗᐊᕐᓂᕐᒧᑦ 
ᐃᑲᔫᑎᖓ 

(2) ᐱᔾᔪᑎᒋᓪᓗᒋᑦ ᐃᓚᒃᑲᓐᓂᖓᓂ (1)-ᒥᒃ, ᐃᖅᑲᓇᐃᔭᖅᑎ ᐱᖃᑦᑕᕈᓂ 
ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᒥᑦ ᐊᒻᒪᓗ ᐱᔪᓐᓇᖅᑎᓪᓗᒍ ᐃᑲᔫᑎᒥᑦ ᑕᒪᒃᑭᑦ ᑎᒥᒥᒍᑦ 
ᐊᔪᕈᑎᖃᕐᓂᕐᒥᓄᑦ, ᐊᑭᖓ ᐃᑲᔫᑎ ᑲᑎᓪᓗᒋᑦ ᑎᒥᒥᒍᑦ ᐊᔪᕈᑎᖃᕐᓂᕐᒥᓄᑦ 
ᒥᒃᖠᒋᐊᖅᑕᐅᒃᐸᑦ ᐊᑭᖓ ᑕᔅᓱᒧᖓ ᐃᑲᔫᑎᒥᑦ ᐊᑭᓕᖅᑕᐅᔭᕇᖅᓯᒪᓕᖅᑎᓪᓗᒍ 
ᐃᖅᑲᓇᐃᔭᖅᑎᒧᑦ. 
 
ᐃᓚᒋᐊᖅᑕᐅᔪᑦ ᐃᑲᔫᑎᑦ ᐱᒡᒐᖅᑐᓄᑦ 

(3) ᐃᖅᑲᓇᐃᔭᖅᑎ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᖃᓄᐃᑦᑐᓐᓃᑦᑎᐊᖅᑐᖅ 
ᐱᓪᓗᒍ ᐊᔾᔨᒋᖏᑕᒥᓂᑦ ᓇᖕᒥᓂᖅ ᐋᓐᓂᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᖅᑖᖅᑎᓪᓗᒍ 
ᐱᔪᓐᓇᖅᑎᑕᐅᕗᖅ 

(a) ᑮᓇᐅᔭᓕᐅᕋᔭᖅᑕᒥᓂ ᐱᖏᓐᓂᕐᒧᑦ ᐃᑲᔫᑎᓂᒃ, ᐊᑭᓕᒐᒃᓴᓂ 
ᒪᓕᒡᓗᒍ ᐃᓚᖓ 41−ᒥᑦ, ᖃᓄᑐᐃᓐᓇᖅ ᐳᓴᑦᑎᒃᑲᓐᓂᕐᓂᑦ 
ᐱᒡᒐᕐᓂᕐᒥᓄᑦ ᐃᖅᑲᓇᐃᔭᖅᑎ ᐱᔭᕇᓚᐅᖏᒃᑯᓂ ᑕᔅᓱᒥᖓ 
ᐃᑲᔫᑎᒥᑦ, ᐅᑯᐊ ᕿᒥᕐᕈᔭᐅᔭᕇᖅᓯᒪᓕᖅᑎᓪᓗᒋᑦ ᑕᐃᑲᓂ 
ᐃᓚᒃᑲᓐᓂᖓᓂ 41(5)−ᒥᑦ; ᐊᒻᒪᓗ 

(b) ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᑦ, ᐊᑭᓕᒐᒃᓴᑦ ᒪᓕᓪᓗᒍ 
ᐃᓚᖓᓂ 41.1-ᒥᑦ, ᐃᓱᒪᒋᔭᖓ ᐊᑐᖅᑕᐅᓗᓂ ᐃᖅᑲᓇᐃᔭᖅᑎ 
ᑭᖑᓂᐊᒍᑦ ᐱᒡᒐᕐᓂᕐᒧᑦ ᑮᓇᐅᔭᓕᐅᕈᓐᓇᐃᓕᑎᓪᓗᒍ, ᐅᑯᐊ 
ᕿᒥᕐᕈᔭᐅᔭᕆᐊᓖᑦ ᐃᓚᖓ 41.3−ᒥᑦ. 

 
12. ᐃᓚᖓ ᐃᓚᒃᑲᓐᓂᖓᓂ 48(4)-ᒥᒃ ᓯᕗᓂᐊᓂ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (a)-ᒥᒃ 
ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᒥᓱᓂᑦ ᐊᐃᑉᐸᓖᑦ 

(4) ᑭᓯᐊᓂ ᐊᑕᐅᓯᐅᙱᑦᑑᖅᑕᐅᑉᐸᑦ ᑐᒃᓯᕋᐅᑎᒥ ᐃᓚᖓᓂ 7 ᓴᖅᑭᑦᑐᖃᖅᐸᑦ 
ᐊᑕᐅᓯᐅᙱᑦᑐᒥᒃ ᐃᓄᖕᒥᒃ ᐃᓱᒪᒋᔭᐅᔪᑦ ᐃᓅᖏᓐᓈᖅᑐᓄᑦ ᕿᑐᕐᖓᖏᑕ ᐊᐃᑉᐸᕆᔭᐅᔫᑉ 
ᐱᔾᔪᑎᖏᓐᓂᑦ ᑕᔅᓱᒪ ᐱᖁᔭᐅᑉ, 
 
13. (1) ᒪᓕᒋᐊᓖᑦ ᒪᓕᓪᓗᒋᑦ ᐋᖅᑭᒋᐊᖅᑕᐅᔪᑦ ᐃᓇᖏᖅᑕᐅᓪᓗᑎᒃ "ᐃᓐᓇᖅᓯᐅᑎᑦ" 
ᐅᑯᓄᖓ "ᐊᑭᓕᖅᑕᐅᓂᖅ": 

(a) ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 48(1)(b)-ᒥᑦ; 
(b) ᐃᓚᒃᑲᓐᓂᖓᓂ 50(1)-ᒥᑦ. 

 
(2) ᐅᑯᐊ ᒪᓕᒐᑦ ᐋᖅᑭᒋᐊᖅᑕᐅᔪᑦ ᐃᓇᖏᖅᑕᐅᓪᓗᑎᒃ "ᐃᓐᓇᖅᓯᐅᑎᑦ" ᐅᑯᓄᖓ 

"ᐊᑭᓕᖅᑕᐅᓂᖅ": 
(a) ᐃᓚᒃᑲᓐᓂᖓᓂ 48(2)-ᒥᑦ; 
(b) ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 48(4)(b)-ᒥᑦ; 
(c) ᐃᓚᒃᑲᓐᓂᖓᓂ 51(2)-ᒥᑦ. 

 
(3) ᐃᓚᒃᑲᓐᓂᖓᓂ 51(1)-ᒥᑦ ᐋᖅᑭᒋᐊᖅᑕᐅᔪᑦ ᐃᓇᖏᖅᑕᐅᓪᓗᑎᒃ 

"ᐃᓐᓇᖅᓯᐅᑎᑦ" ᐆᒥᖓ "ᐃᓛᓂᒃᑯᑦ ᐊᑭᓕᖅᑕᐅᖃᑦᑕᕐᓂᖅ". 
 
14. ᐃᓚᒃᑲᓐᓂᖓᓂ 52(1)-ᒥᑦ ᐲᖅᑕᐅᔪᖅ ᐊᒻᒪᓗ ᐃᓇᖏᖅᑕᐅᓪᓗᑎᒃ ᐆᒧᖓ: 
 
ᐊᑭᓕᐅᑎᐅᒐᔪᖕᓂᖓ 
52. (1) ᑲᑎᒪᔩᑦ ᐋᖅᑭᒃᓯᑐᐃᓐᓇᕆᐊᖃᖅᑐᑦ ᐊᑭᓕᖅᑕᐅᒐᔪᒃᑐᑦ ᐃᓛᓂᒃᑯᑦ 
ᐊᑭᓕᖅᑕᐅᖃᑦᑕᖅᑐᓂ ᐃᑲᔫᑎᓂ ᑕᕝᕙᓂ ᐱᖁᔭᕐᒥᑦ ᐊᑭᓕᖅᑕᐅᒐᔪᒃᑯᑎᑦ ᐊᓯᐊᒍᑦ 
ᐱᑕᖃᖏᒃᑯᓂ ᑕᕝᕙᓂ ᐱᖁᔭᕐᒥᑦ. 
 
ᐊᔾᔨᖓ 

(1.1) ᐱᑕᖃᖏᒃᑲᓗᐊᖅᑎᓪᓗᒍ ᓇᓕᐊᖕᓂᑐᐃᓐᓇᖅ ᒪᓕᒐᕐᒥᑦ ᑕᕝᕙᓂ ᐱᖁᔭᕐᒥᑦ 
ᓇᓗᓇᐃᕈᓂ ᐊᑭᓕᖅᑕᐅᒐᔪᒃᑐᖅ ᐃᓛᓂᓚᐅᓱᖓᒃᑯᑦ ᐊᑭᓕᐅᑎᓂ ᐃᑲᔫᑎᓂ, ᑲᑎᒪᔩᑦ 
ᐃᓱᒪᒋᑐᐃᓐᓇᕆᐊᖃᖅᑕᖓ ᐃᓛᓂᓚᐅᓱᖓᒃᑯᑦ ᐊᑭᓕᖅᑕᐅᖃᑦᑕᖅᑐᑦ ᐃᑲᔫᑎᒧᑦ ᑕᕝᕙᓂ 
ᐱᖁᔭᕐᒥᑦ 

(a) ᑎᑎᕋᖅᓯᒪᔪᒃᑯᑦ ᐊᖏᖅᑕᐅᓯᒪᓗᓂ ᑐᒃᓯᕋᖅᑐᒧᑦ; 

(b) ᑕᖅᑭᑦ 12-ᓂᒃ ᐊᑭᓕᖅᑕᐅᔭᕇᖅᓯᒪᑎᓪᓗᒍ ᑐᒃᓯᕋᖅᑐᖅ ᑕᐃᑲᓂ 
ᐃᓚᖓ 55−ᒥᑦ; ᐅᕝᕙᓘᓐᓃᑦ 

(c) ᐃᒪᐃᑎᓪᓗᒍ 
(i) ᑐᐊᕕᕐᓇᖅᑐᖃᖅᑎᓪᓗᒍ ᓇᓗᓇᐃᖅᑕᐅᓯᒪᔪᖅ 

ᐃᓚᒃᑲᓐᓂᖓᓂ 11(1)-ᒥᑦ ᑐᐊᕕᕐᓇᖅᑐᓕᕆᓂᕐᒧᑦ 
ᐊᑐᖅᑕᐅᖃᑦᑕᖅᑐᑦ ᐱᖁᔭᖓᓂ ᐅᕝᕙᓘᓐᓃᑦ ᐊᔾᔨᐸᓗᖓᓂ 
ᒪᓕᒐᕐᒥᑦ ᓄᓇᑦᑎᐊᕐᒥᑦ; 

(ii) ᖃᓄᐃᓕᖓᓂᕆᔭᐅᔪᖅ ᐋᓐᓂᐊᕕᖕᒥᑦ 
ᑐᐊᕕᕐᓇᖅᑐᖃᖅᑎᓪᓗᒍ ᓇᓗᓇᐃᖅᑕᖓᓂ ᑕᐃᑲᓂ 
ᐃᓚᒃᑲᓐᓂᖓᓂ 40(1)−ᒥᑦ ᐋᓐᓂᐊᕕᓕᕆᓂᕐᒧᑦ 
ᐱᖁᔭᖓᓂ ᐅᕝᕙᓘᓐᓃᑦ ᐊᔾᔨᐸᓗᖓᓂ ᒪᓕᒐᖓᓂ 
ᓄᓇᑦᑎᐊᖅ; ᐅᕝᕙᓘᓐᓂᑦ 

(iii) ᑭᒃᑯᑐᐃᓐᓇᓂᒃ ᑐᐊᕕᕐᓇᖅᑐᖅᑕᖃᖅᑎᓪᓗ, ᑭᒃᑯᑐᐃᓐᓇᖅ 
ᒪᓕᒐᒃᓴᖓ ᑐᐊᕕᕐᓇᖅᑐᓕᕆᓂᕐᒨᖓᔪᓂ, ᓯᓚᕐᔪᐊᒥᐅᑦ 
ᑐᐊᕕᕐᓇᖅᑐᓕᕆᖃᑦᑕᖅᑎᓪᓗᒋᑦ ᐅᕝᕙᓘᓐᓃᑦ 
ᐅᓇᖅᑕᖅᑐᖃᖅᑎᓪᓗᒍ ᑐᐊᕕᕐᓇᖅᑐᓕᕆᔾᔪᓯᖓᓂ 
ᓇᓗᓇᐃᖅᑕᐅᔪᖅ ᑐᐊᕕᕐᓇᖅᑐᓕᕆᓂᕐᒧᑦ ᐱᖁᔭᖓᓂ 
(ᑲᓇᑕᒥᑦ). 

 
ᐊᓯᔾᔨᖅᓯᒪᖏᑦᑐᖅ ᖃᔅᓯᐅᓂᖏᑦ ᐃᑲᔫᑎᑦ ᐊᑭᓕᒐᒃᓴᑦ 

(1.2) ᑐᑭᓯᓇᑦᓯᐊᖁᓪᓗᒍ, ᓱᓇᖃᖏᓚ ᑕᒫᓂ ᐃᓚᖓᓂ ᐊᑦᑐᐃᓐᓂᖃᖅᑐᒥᑦ 
ᑲᑎᓪᓗᒋᑦ ᐊᑭᖓ ᐃᑲᔫᑎᑦ ᐊᑭᓕᒐᒃᓴᖏᑦ ᑐᒃᓯᕋᖅᑐᒧᑦ. 
 
15. ᐃᓚᒃᑲᓐᓂᖓᓂ 53(2)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐅᓄᖅᓯᒋᐊᖅᑐᑦ 

(2) ᔮᓄᐊᕆ 1 ᐊᕐᕌᒍᑕᒫᑦ, ᐊᑭᖓ ᓇᓕᐊᖕᓂᑐᐃᓐᓇᖅ ᑮᓇᔭᓕᐅᖏᓗᐊᕐᓂᕐᒧᑦ 
ᐃᑲᔫᑎᑦ ᐅᕝᕙᓘᓐᓃᑦ ᐃᓛᓂᒃᑯᑦ ᐊᑭᓕᖅᑕᐅᖃᑦᑕᖅᑐᑦ ᐃᑲᔫᑎᒧᑦ ᐊᑭᓕᒐᒃᓴᑦ ᑐᖁᒃᐸᑦ 
ᐃᖅᑲᓇᐃᔭᖅᑎ ᑕᕝᕙᓂ ᐱᖁᔭᕐᒥᑦ ᓇᓕᐊᑐᐃᓐᓇᖅ ᐃᑦᑐᓯᐊᖅ ᐱᒋᐊᖅᑎᓪᓗᒍ ᓯᕗᓂᐊᓂ 
ᐊᕐᕌᒍᒋᓚᐅᖅᑕᖓᓂ ᑕᐃᒪᓐᓇ ᐃᓅᔾᔪᑎᒋᓚᐅᖅᑕᖏᑦ ᐅᓄᖅᓯᒋᐊᖅᑎᓪᓗᒋᑦ 
ᐃᓕᓴᕆᔭᐅᓯᒪᕗᖅ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ ᑕᐃᑲᓂ ᐃᓚᒃᑲᓐᓂᖓᓂ (1). 
 
16. ᐃᓚᖓᓂ 55 ᐊᒻᒪᓗ 56-ᒥᒃ ᐲᖅᑕᐅᔪᑦ ᐊᒻᒪᓗ ᐃᓇᖐᖅᑕᐅᓪᓗᓂ ᐆᒧᖓ: 
 
ᓯᕗᓂᖓᒍᑦ ᐊᑭᓕᐅᑕᐅᔪᑦ 
55. (1) ᑲᑎᒪᔩᑦ ᐊᓯᔾᔩᔪᓐᓇᖅᑐᑦ ᖃᓄᑐᐃᓐᓇᖅ ᑎᒥᒥᒍᑦ ᐊᔪᕈᑎᓕᓐᓄᑦ ᐃᑲᔫᑎᓂᑦ, 
ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂᒃ, ᐅᕝᕙᓘᓐᓃᑦ ᐃᓛᓂᒃᑯᑦ ᐃᑲᔫᑎᐅᖃᑦᑕᖅᑐᑦ 
ᐊᑭᓕᒐᒃᓴᑦ ᑐᖁᑎᓪᓗᒍ ᐃᖅᑲᓇᐃᔭᖅᑎ ᓯᕗᓂᐊᒍᑦ ᑮᓇᐅᔭᖅᑖᓚᐅᖅᐸᑦ, ᐃᒪᐃᑉᐸᑦ 

(a) ᑐᒃᓯᕋᖅᑐᖅ ᐱᔪᓐᓇᖅᑐᖅ ᐃᑲᔫᑎᒥᑦ ᑐᒃᓯᕋᕐᓗᓂ ᓯᕗᓂᐊᒍᑦ; 

(b) ᑲᑎᒪᔩᑦ ᐃᓱᒪᒋᔭᖓᓂ ᐱᔪᒪᑎᓪᓗᒍ ᑐᒃᓯᕋᖅᑐᖅ 
ᐱᔪᓐᓇᐅᑎᖏᓐᓂᑦ; ᐊᒻᒪᓗ 

(c) ᑐᒃᓯᕋᖅᑐᖅ ᐊᖏᕈᓂ ᐊᑭᖓᓂ ᓯᕗᓂᐊᒍᑦ ᐊᑭᓕᖅᑕᐅᔪᒪᑎᓪᓗᒍ. 
 
ᖃᔅᑎᐅᓂᖏᑦ 

(2) ᑲᑎᒪᔩᑦ ᐋᖅᑭᒃᓯᔭᕆᐊᖃᖅᐳᑦ ᓯᕗᓂᐊᒍᑦ ᐊᑭᓕᐅᑕᐅᔪᓂᒃ ᒪᓕᓪᓗᒍ 
ᐃᓚᒃᑲᓐᓂᖓᓂ (1)-ᒥᑦ ᐊᑭᖓ ᖄᖏᐅᑎᙱᓪᓗᓂ ᖃᔅᑎᐅᓂᖏᑦ ᐊᑭᓕᒐᒃᓴᐅᓕᕋᔭᖅᑐᖅ 
ᑐᒃᓯᕋᖅᑐᒧᑦ ᐃᑲᔫᑎᓂᑦ ᑕᖅᑭᑦ 12-ᓂᑦ ᐊᕐᕌᒍᒧᑦ. 
 
ᐊᑭᖓ ᐊᑭᓕᒐᒃᓴᖅᑖᖅᑎᑕᐅᓂᖅ 

(3) ᑲᑎᑦᑐᒋᑦ ᓯᕗᕙᒃᓯᓐᓂᖅᓴᖅ ᒪᓕᓪᓗᒍ ᐃᓚᒃᑲᓐᓂᖓᓂ (1)-ᒥᒃ 
ᐊᑭᓕᒐᒃᓴᙳᖅᑎᑕᐅᔪᓐᓇᖅᑐᖅ ᐊᑭᓕᖅᑕᐅᔾᔪᑎᓄᑦ ᐊᓯᐊᒍᑦ ᐊᑭᓕᒐᒃᓴᓄᑦ. 
 
17. (1) ᐃᓚᒃᑲᓐᓂᖓᓂ 58(1)-ᒥᑦ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᕐᕌᒍᑦ ᐃᓚᖓᓂ ᐃᖅᑲᓇᐃᔭᖃᑦᑕᖅᑐᑦ 
58. (1) ᐃᖅᑲᓇᐃᔭᖅᑎᐅᑉ ᐊᕐᕌᒍᑕᒫᑦ ᐊᑭᓕᖅᓱᖅᑕᐅᕙᖕᓂᖓᓂᒃ ᐊᕐᕌᒍᒧᑦ 
ᖃᔅᓯᐅᓂᖓ ᑮᓇᐅᔭᖅᑖᖏᑦ ᐃᖅᑲᓇᐃᔭᖅᑎᐅᑉ ᐊᓯᖓᑎᒍ ᐱᓇᔭᓚᐅᖅᑕᖓᓂ ᑕᐃᑲᓂ 
ᐊᕐᕌᒍᕆᓚᐅᖅᑕᖓᓂ ᐱᔾᔪᑎᒋᓪᓗᒍ ᓇᖕᒥᓂᖅ ᐋᓐᓂᕐᓂᖓᓄᑦ  ᐋᓐᓂᐊᖓᓄᓪᓘᓐᓃᑦ 
ᐅᕝᕙᓘᓐᓃᑦ ᐃᓅᔪᓐᓇᐃᖅᑎᓪᓗᒍ, ᐅᖓᑖᓅᙱᑦᑐᖅ ᐊᕐᕌᒎᑉ ᐊᖏᓛᖓᓂ 
ᓇᓪᓕᐅᒃᑯᒫᖅᑕᐅᔪᓐᓇᖅᑐᖅ ᑮᓇᐅᔭᖅᑖᖏᑦ ᑕᐃᑲᓂ ᐊᕐᕌᒍᒥ. 
 

(2) ᐃᓚᒃᑲᓐᓂᖓᓂ 58(4)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᐊᕐᕌᒎᑦ ᐃᓚᐃᓐᓇᖓᑕ ᐃᓗᐊᓂ ᐃᖅᑲᓇᐃᔭᖅᑏᑦ 

(4) ᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (1)-ᒥᒃ, ᑭᓯᐊᓂ ᐃᖅᑲᓇᐃᔭᖅᑎᐅᑉ 
ᐃᖅᑲᓇᐃᔮᖓ ᐊᕐᕌᒍ ᐃᓚᐃᓐᓇᖓᑕ ᐃᓗᐊᓂᐅᒃᐸᑦ, ᐅᕝᕙᓘᓐᓃᑦ ᐊᕐᕌᒎᑉ 
ᐃᓚᐃᓐᓇᖓᓄᑦ, ᐊᒻᒪᓗ ᐃᖅᑲᓇᐃᔭᖅᑎᓗ ᓇᖕᒥᓂᖅ ᐋᓐᓂᕐᓂᖓᓄᑦ ᐅᕝᕙᓘᓐᓃᑦ 
ᐋᓐᓂᐊᖓᓄᑦ ᐅᕝᕙᓘᓐᓃᑦ ᑎᒥᖓ ᐱᐅᔪᓐᓃᑲᓐᓂᖅᑐᕕᓂᐅᓐᓂᕈᓂ ᑕᐃᒪᐃᓐᓇᐃᑎᓪᓗᒍ, 
ᑲᑎᒪᔩᑦ ᐱᔭᕆᐊᖃᖅᑐᑦ, ᐊᕐᕌᒍᑦ ᐃᓗᐊᓂ ᐃᓚᖓᓂᒡᓘᓐᓃᑦ ᐃᖅᑲᓇᐃᔭᐃᓐᓇᕐᓂᕈᓂ 
ᑭᓯᐊᓂ ᐋᓐᓂᖅᑎᓪᓗᒍ, ᐋᓐᓂᐊᖃᖅᑎᓪᓗᒍ ᐅᕝᕙᓘᓐᓃᑦ ᑎᒥᖓ 
ᐱᐅᔪᓃᑲᓐᓂᖅᑐᕕᓂᐅᑎᓪᓗᒍ ᐋᓐᓂᖅᑎᓪᓗᒍ ᐅᕝᕙᓘᓐᓃᑦ ᐋᓐᓂᐊᖃᖅᑎᓪᓗᒍ, 
ᐃᓱᒪᒋᔭᐅᒋᐊᓕᒃ ᐃᖅᑲᓇᐃᔭᖅᑎᐅᑉ ᐊᑭᓕᐅᑎᒃᓴᖏᑦ ᐅᓄᖅᓯᒋᐊᖅᑕᐅᓗᑎᑦ 

(a) ᐊᑭᖓ ᐃᖅᑲᓇᐃᔭᖅᑎ ᐱᒐᔭᓪᓗᐊᖅᑕᖓᓂ ᐊᕐᕌᒍᑕᒫᖅ 
ᐊᑭᓕᐅᑎᐊᓂ ᐃᖅᑲᓇᐃᔭᖅᑎ ᐊᑭᓕᖅᑕᐅᒐᔭᕈᓂ ᐊᕐᕌᒍᓕᒫᖅ 
ᐊᔾᔨᖓᓂ ᐊᑭᖓᓂ ᐃᖅᑲᓇᐃᔭᓚᐅᑲᒃᑎᓪᓗᒍ; ᐊᒻᒪᓗ 

(b) ᖃᑦᓯᐅᓂᖏᑦ ᑲᑎᑕᐅᔪᑦ ᒪᓕᒡᓗᒍ ᐃᓚᒃᑲᓐᓂᖓᓂ (1)-ᒥᑦ. 

(3) ᐃᓚᒃᑲᓐᓂᖓᓂ 58(5)-ᒥᒃ ᐋᖅᑭᒋᐊᖅᑕᐅᕗᖅ ᐃᒪᓐᓇ: 
 
ᐃᓱᒪᒋᔭᐅᑎᓪᓗᒍ ᐃᖅᑲᓇᐃᔭᓚᐅᑲᒃᑎᓪᓗᒍ 

(5) ᐱᔾᔪᑎᖏᑦ ᐃᓱᒪᒋᔭᐅᓇᓱᒃᑎᓪᓗᒍ ᐃᖅᑲᓇᐃᔭᖅᑎ ᐊᕐᕌᒍᑦ ᐃᓚᖓᓂ 
ᐃᖅᑲᓇᐃᔭᖅᑎᓪᓗᒍ ᐅᕝᕙᓘᓐᓂᑦ ᐃᓚᐃᓇᖓᓂ ᐃᖅᑲᓇᐃᔭᐃᓐᓇᖅᑎᓪᓗᒍ ᑭᓯᐊᓂ 
ᐋᓐᓂᖅᑎᓪᓗᒍ, ᐋᓐᓂᐊᖅᑖᖅᑎᓪᓗᒍ, ᐅᕝᕙᓘᓐᓃᑦ ᐋᓐᓂᐊᓕᒃᑲᓐᓂᖅᑎᓪᓗᒍ ᓇᖕᒥᓂᖅ 
ᐋᓐᓂᐊᖅᑎᓪᓗᒍ ᐋᓐᓂᐊᖅᑖᖅᑎᓪᓗᒍ ᑕᐃᑲᓂ ᐃᓚᒃᑲᓐᓂᖓᓂ (4)−ᒥᑦ, ᑲᑎᒪᔩᑦ 
ᐃᓱᒪᓕᕆᐊᓖᑦ ᐃᓱᒪᒋᔭᐅᒋᐊᓕᒃ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᓪᓗᒍ 
ᐱᓕᕆᐊᖃᓚᐅᖅᑐᖅ ᐊᔾᔨᖓᓂ ᐅᕝᕙᓘᓐᓃᑦ ᐊᔾᔨᐸᓗᖓᓂ ᐃᖅᑲᓇᐃᔮᕆᓚᐅᖅᑕᒥᓂ 
ᓯᕗᓂᐊᓂ ᐱᖓᓱᑦ ᐊᕐᕌᒍᓂ ᐊᒻᒪᓗ ᓂᕈᐊᕐᓗᓂ ᐃᖅᑲᓇᐃᔭᓪᓚᕆᓚᐅᖅᑕᒥᓂ 
ᐃᖅᑲᓇᐃᔭᖅᑎ. 
 
18. ᐃᓚᖓᓂ 59-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 
ᑮᓇᐅᔭᑦ ᐱᔭᐃᕕᐅᓚᐅᖅᑎᓐᓇᒋᑦ ᐊᑭᓕᐅᑎᒃᓴᑦ 
59. ᐃᖅᑲᓇᐃᔭᖅᑎ ᑮᓇᐅᔭᕐᓂᑦ ᐱᔭᐃᕕᐅᓚᐅᖅᑎᓐᓇᒍ ᐊᕐᕌᒍᒧᑦ ᐊᑭᖓ 
ᐃᖅᑲᓇᐃᔭᖅᑎ ᐊᕐᕌᒍᑕᒫᖅ ᐊᑭᓕᐅᑎᒋᕙᒃᑕᖏᑦ ᐊᒥᐊᑯᖏᑦ ᐊᑭᖏᑦ ᐃᖅᑲᓇᐃᔭᖅᑎᐅᑉ 
ᐊᕐᕌᒍᑕᒫᖅ ᑮᓇᐅᔭᕐᓂᑦ ᐱᔭᐃᕕᐅᑎᓪᓗᒍ, ᐃᓱᒪᒋᔭᐅᔭᕆᐊᓕᒃ ᒪᓕᒡᓗᒍ ᐱᖁᔭᕋᓛᑎᒍᑦ, 
ᐊᕐᕌᒍᖓᓂ. 
 
19. ᐃᓚᒃᑲᓐᓂᖓᓂ 61(1) ᐋᖅᑭᒋᐊᖅᑕᐅᕗᑦ ᐅᑯᓂᖓ: 
 
ᐲᔭᖅᑕᐅᕙᒃᑐᑦ ᐃᑲᔫᑎᑦ 
61. (1) ᐋᖅᑭᒃᓱᖅᑎᓪᓗᒋᑦ ᐊᑭᖏᓐᓂᑦ ᐃᑲᔫᑎᑦ, ᑲᑎᒪᔨᖏᑦ ᐲᔭᐃᑐᐃᓐᓇᕆᐊᓖᑦ 
ᐊᑭᓕᐅᑎᑐᐃᓐᓇᕐᒥᑦ, ᑮᓇᐅᔭᑦ ᐱᔾᔪᑎᒃᓴᖅᑖᕈᑎ ᐅᕝᕙᓘᓐᓃᑦ ᐃᑲᔫᑎᓄᑦ ᐃᖅᑲᓇᐃᔭᖅᑎ 
ᐱᓛᖅᑕᖓᓂ ᐃᖅᑲᓇᐃᔭᕐᕕᖏᓐᓂᑦ ᐊᖑᑎᐅᑉ ᐊᕐᓇᐅᑉ ᐃᖅᑲᓇᐃᔭᕐᕕᐊᓂ ᑕᐃᑲᙵᓂ 
ᐃᖅᑲᓇᐃᔭᖅᑎ ᑎᒥᒥᒍᑦ ᐊᔪᕈᑎᖃᓕᖅᑎᓪᓗᒍ ᐱᒡᒐᓕᖅᑎᓪᓗᒍᓘᓐᓃᑦ ᐊᖑᑎᐅᑉ ᐊᕐᓇᐅᑉ 
ᑎᒥᒥᒍᑦ ᐊᔪᕈᑎᒥᓄᑦ, ᐱᖃᑕᐅᕗᖅ ᓇᓕᐊᑐᐃᓐᓇᖅ ᐃᑦᑐᓯᐊᑦ, ᑐᓂᔭᐅᕙᓪᓕᐊᑎᓪᓗᒍ 
ᐅᕝᕙᓘᓐᓃᑦ ᐊᓯᐊᓂ ᐊᑐᓐᓇᖅᑕᒥᓂ ᐃᖅᑲᓇᐃᔭᖅᑎᑦ. 
 
20. ᑎᑎᕋᖅᓯᒪᔪ ᐊᕕᒃᑐᓯᒪᔪᒥ 65(14)(c)-ᒥᒃ ᐋᖅᑭᒋᐊᖅᑕᐅᔪᖅ ᐃᒪᓐᓇ: 
 

(c) ᐊᑭᖏᑦ ᐃᑲᔫᑎᑦ, ᐱᖃᓯᐅᑎᓪᓗᓂ ᒫᓐᓇ ᐊᑭᖓ ᓇᓪᓕᐊᑐᐃᓐᓇᖅ 
ᐱᔪᓐᓇᖅᑎᑕᐅᒥᓂ ᐃᓛᓂᒃᑯᑦ ᐃᑲᔫᑎᐅᖃᑦᑕᖅᑐᓂ ᐃᖅᑲᓇᐃᔭᖅᑎ 
ᐱᒡᒐᓕᖅᑎᓪᓗᒍ ᑐᖁᑎᓪᓗᒍᓘᓐᓃᑦ ᐃᑦᑐᓯᐊᖃᕐᓂᕈᓂ. 

 



 

17 
 

21. ᐃᓚᒃᑲᓐᓂᖓᓂ 91(2)-ᒥᑦ ᐋᖅᑭᒋᐊᖅᑕᐅᔪᖅ 
(a) ᑎᑎᕋᖅᓯᒪᔪᒦᑦᑐᖅ (c.1)-ᒥᒃ ᐃᒪᐃᓕᖓᔪᑦ: 
 
(c.1) ᐱᒡᒐᕐᓂᕈᓂ ᓱᖃᐃᒻᒪᑦ ᓇᖕᒥᓂᖅ ᐋᓐᓂᓚᐅᖅᑕᖓ 

ᐋᓐᓂᐊᖅᑖᕆᓚᐅᖅᑕᖓ, ᐊᒻᒪ ᐳᓴᑦᑎᖓ ᐱᒡᒐᖅᑎᓪᓗᒍ 
ᖃᓄᐃᑦᑑᓂᖓ ᐱᒡᒐᕐᓂᖓ; 

 
(b) ᐲᖅᑕᐅᓪᓗᓂ ᐊᒻᒪᓗ ᐃᓇᖏᕐᓗᒍ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (d)-

ᒥᑦ ᐆᒧᖓ: 
 

(d) ᑎᒥᒃᑯᑦ ᐊᔪᕈᑎᖃᖅᑎᓪᓗᒍ ᐋᒃᑲᓪᓘᓐᓃᑦ ᑮᓇᐅᔭᓕᐅᕐᓂᖏᒃᑯᓐᓂ 
ᓇᖕᒥᓂᖅ ᐋᓐᓂᐊᕈᑎᒋᓚᐅᖅᑕᒥᓄᑦ ᐅᕝᕙᓘᓐᓃᑦ 
ᐋᓐᓂᐊᖅᑖᕈᑎᒋᓚᐅᖅᑕᒥᓂ, ᐊᒻᒪᓗ ᐳᓴᑦᑎᖓ ᑎᒥᒥᒍᑦ 
ᐊᔪᕈᑎᖃᕐᓂᕐᒥᓂᑦ ᑮᓇᐅᔭᓕᐅᕈᓐᓇᓚᐅᖏᓐᓂᖓᓄᑦ; 

(d.1) ᐱᒡᒐᕐᓂᕐᒥᓂᑦ ᑮᓇᐅᔭᓕᐅᕈᓇᐃᓕᒍᑎᒋᓕᕐᓂᕈᓂᐅᒃ ᐱᓪᓗᒍ 
ᓇᖕᒥᓂᖅ ᐋᓐᓂᖅᑎᓪᓗᒍ ᐋᓐᓂᐊᖅᑖᖅᑎᓪᓗᒍᓘᓐᓃᑦ, ᐊᒻᒪᓗ 
ᐳᓴᑦᑎᖓ ᐱᒡᒐᕐᓂᕐᒥᓄᑦ ᑮᓇᐅᔭᓕᐅᕈᓐᓇᐃᓕᑎᓪᓗᒍ; 

 
22. ᐅᑯᐊ ᐃᓚᔭᐅᕗᑦ ᖄᖏᖅᖢᒍ ᑎᑎᕋᖅᓯᒪᔪ ᐊᕕᒃᑐᓯᒪᔪᒥᑦ 169(d)-ᒥᑦ: 
 

(d.1) ᐊᑭᓕᖅᑕᐅᓂᖅ ᐃᑦᑐᔾᔪᓯᐊᒧᑦ ᐃᑲᔫᑎᖏᑦ ᐊᕐᕌᒍᑕᒫᖅᓯᐅᑎᐊᓂ 
ᐸᕐᓇᐅᑎᓕᐅᖅᑕᐅᓯᒪᔪᖅ ᓇᓗᓇᐃᖅᑕᐅᕗᖅ ᑎᑎᕋᖅᓯᒪᔪ 
ᐊᕕᒃᑐᓯᒪᔪᒥ 42(4)(b)−ᒥᑦ; 

(d.2) ᑮᓇᐅᔭᑦ ᐲᔭᖅᑕᐅᔪᑦ ᐊᑐᖅᑕᐅᒐᔭᖅᐳᑦ ᓈᓴᖅᑕᐅᓗᑎᑦ ᑮᓇᐅᔭᑦ 
ᐲᔭᖅᑕᐅᓚᐅᖅᑎᓐᓇᑎᑦ ᐊᕐᕌᒍᑕᒫᖅ ᐊᑭᓕᐅᑎᖏᓐᓂᑦ; 

 
ᐊᓯᔾᔨᖅᐸᓪᓕᐊᔪᑦ 

 
23. (1) ᑖᓐᓇ ᐃᓚᖓ ᐊᑐᖅᑐᖅ ᐱᔾᔪᑎᖃᖅᑐᓂ ᓇᖕᒥᓂᖅ ᐋᓐᓂᕈᑎᒋᓚᐅᖅᑕᒥᓂ 
ᐋᓐᓂᐊᖅᑖᕈᑎᒋᓚᐅᖅᑕᒥᓂᒡᓘᓐᓃᑦ ᐃᓚᖓ 11-ᖑᓚᐅᖅᑎᓐᓇᒍ ᑕᕝᕙᓂ ᐱᖁᔭᖅ 
ᐊᑐᓕᓚᐅᖅᑎᓐᓇᒍ. 
 

(2) ᐃᓄᒃ ᐱᔪᓐᓇᖅᐸᑦ ᐋᒃᑲᓘᓐᓃᑦ ᐃᑲᔫᑎᒥᑦ ᐊᒻᒪ ᖃᓄᐃᑦᑑᓂᖓ ᐃᑲᔫᑎ, 
ᐱᑕᖃᕐᓂᕈᓂ, ᐃᓱᒪᒋᔭᐅᔭᕆᐊᖃᖅᐳᖅ ᒪᓕᒡᓗᒍ ᒪᓕᒐᖅ ᐊᑐᖅᑐᒥᑦ 
ᐅᓪᓗᕆᓚᐅᖅᑕᖓᓂ ᑕᔅᓱᒪ ᐃᓚᖓ 11 ᑕᕝᕙᓂ ᐱᖁᔭᕐᒥᑦ ᐊᑐᓕᐅᖅᑎᓐᓇᒍ, ᑭᓯᐊᓂ 
ᐋᖅᑭᒃᓯᒪᓂᖓ ᐃᑲᔫᑎ ᐅᕝᕙᓘᓐᓃᑦ ᐱᔪᓐᓇᐅᑎᒨᖓᔪᑦ ᓇᓗᓇᐃᖅᑕᐅᒃᐸᑕ ᐅᕝᕙᓘᓐᓃᑦ 
ᐲᖅᑕᐅᒃᐸᑕ ᐅᖃᐅᓯᒃᑯᑦ ᓇᓗᓇᐃᖅᑕᐅᑎᓪᓗᒋᑦ ᖃᓄᑐᐃᓐᓇᖅ ᐊᓯᐊᓂ ᒪᓕᒐᕐᒥᑦ 
ᐱᓪᓗᒋᑦ ᐃᖅᑲᓇᐃᔭᖅᑏᑦ ᐊᑦᑕᕐᓇᖅᑐᒦᖁᓇᒋᑦ ᐅᕝᕙᓘᓐᓃᑦ ᐃᑲᔫᑎᑖᕐᓗᑎᑦ. 

ᖃᓄᐃᓐᓂᕆᔭᐅᔪᑦ ᐋᖅᑭᒋᐊᖅᑕᐅᔪᖅ 
 
ᐃᓐᓇᕐᓄᑦ ᐊᒻᒪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ ᐱᖁᑎᖏᓄᑦ ᑖᒃᓰᔭᐃᔭᖅᑕᐃᓕᒪᑎᑕᐅᓂᕐᒧᑦ 

ᐱᖁᔭᖅ 
 
24. ᐃᓚᖓᓂ 1-ᒥᒃ ᐅᑯᓇᓂ ᐃᓐᓇᕐᓄᑦ ᐊᒻᒪᓗ ᑎᒥᒥᑎᒍᑦ ᐊᔪᕈᑎᓕᓐᓄᑦ 
ᐱᖁᑎᖏᓄᑦ ᑖᒃᓰᔭᐃᔭᖅᑕᐃᓕᒪᑎᑕᐅᓂᕐᒧᑦ ᐱᖁᔭᖅ ᐋᖅᑭᒋᐊᖅᑕᐅᔪᖅ ᐲᖅᑕᐅᓪᓗᓂ 
ᐊᒻᒪᓗ ᐃᓇᖐᕐᓗᒍ ᑎᑎᕋᖅᓯᒪᔪ ᐊᕕᒃᑐᓯᒪᔪᒥ (a)-ᒥᑦ ᑐᑭᖓᓂᒃ "ᑎᒥᒥᒍᑦ 
ᐊᔪᕈᑎᖃᖅᑐᑦ" ᐃᒪᓐᓇ: 
 

(a) ᐱᓪᓗᒍ ᐃᑦᑐᓯᐊᑦ, ᐃᑲᔫᑎᐅᖃᑦᑕᖅᑐᓄᑦ ᐃᑲᔫᑎᑦ ᐅᕝᕙᓘᓐᓃᑦ 
ᑮᓇᐅᔭᓕᐅᖏᓗᐊᕐᓂᕐᒧᑦ ᐃᑲᔫᑎᓂ 
(i) ᐱᒡᒐᖅᑐᒧᑦ 25%−ᖑᓪᓗᐊᖅᐳᖅ ᑕᐃᑲᓂ 

ᐃᖅᑲᓇᐃᔭᖅᑎᓄᑦ ᓇᓪᓕᐅᒃᑯᒫᓕᕆᓂᕐᒧᑦ 
ᐊᑦᑕᓇᖅᑕᐃᓕᒪᓂᕐᒧᓪᓗ ᐱᖁᔭᖓᓂ, 

(ii) ᐱᕐᔪᐊᖅᑐᓄᑦ ᐊᒻᒪᓗ ᐊᑯᓂᐅᔪᒃᑯᑦ ᑎᒥᒥᒍᑦ 
ᐊᔪᕈᑎᖃᕐᓂᕐᒧᑦ ᑕᐃᑲᓂ ᑲᓇᑕᒥ ᐃᑦᑐᖅᓯᐅᓄᑦ 
ᐸᕐᓇᐅᑖᓂ (ᑲᓇᑕᒥᑦ), ᐅᕝᕙᓘᓐᓃᑦ 

(iii) ᑎᒥᒥᒍᑦ ᐊᔪᕈᑎᖃᕐᓂᕐᒧᑦ 50%-ᓗᐊᒥᑦ ᑕᐃᑲᓂ 
ᐅᓇᖅᑕᖅᑐᒃᓴᐅᓚᐅᖅᓯᒪᔪᓂ ᐃᑲᔫᓯᐊᖏᓐᓄᑦ ᐱᖁᔭᖓᓂ 
(ᑲᓇᑕᒥᑦ) ᐅᕝᕙᓘᓐᓃᑦ ᓄᓇᖓᓂ ᐅᓇᑕᖃᑦᑕᖅᑐᓂ 
ᐃᑲᔫᑎᖏᓐᓄᑦ ᐱᖁᔭᖓᓂ (ᑲᓇᑕᒥᑦ), ᐅᕝᕙᓘᓐᓃᑦ 

 
ᐊᑐᓕᖅᑎᑕᐅᓂᖓ 

 
25. ᑖᓐᓇ ᐱᖁᔭᖅ ᐊᑐᓕᕐᓂᐊᖅᑐᖅ ᐅᓪᓗᖓᓂ ᐋᖅᑭᑦᑕᐅᓂᐊᕐᓗᓂ ᑎᓕᓯᔾᔪᑎᒃᑯᑦ 
ᑲᒥᓯᓇᒧᑦ ᓯᕗᓕᖅᑏᑦ ᑲᑎᒪᔨᖏᓐᓄᑦ. 
 


